
INTRODUCIÓN 

O Plan de dinamización a lingua galega no tecido económico 2016-2020, impulsado 

pola Secretaría Xeral de Política Lingüística da Consellería de Cultura, Educación e 

Universidade, prevé a realización de varias tarefas de seguimento para avaliar o grao 

de execución das medidas que nel se recollen. 

Segundo o devandito plan, unha destas tarefas é a realización de informes de 

seguimento, nos que se analice o nivel de execución das actuacións levadas a cabo por 

cada órgano ou entidade comprometida na súa execución.  

Este informe, do que se encarga a Oficina Técnica do Observatorio da Lingua Galega, 

elabórase a partir da información proporcionada por cada un dos órganos e entidades 

responsables das accións.  

O presente documento é, pois, o informe de seguimento do período de execución do 

Plan de dinamización da lingua galega no tecido económico, que se corresponde cos 

anos 2016 a 2020. Inclúe, xa que logo, as actuacións levadas a cabo ao longo deste 

período, estruturadas seguindo as áreas establecidos no mencionado plan e que son as 

seguintes: 

 Hostalería: o deseño de medidas para o fomento do uso da lingua galega en 

bares, restaurantes e demais instalacións hostaleiras e hoteleiras xustifícase no 

elevado número deste tipo de establecementos existentes en Galicia. Por este 

motivo, considerouse un ámbito de actuación prioritario, posto que o impacto 

das actuacións pode ser moi grande e chegaría a boa parte da poboación, 

ademais de servir de atractivo para as persoas de visitan Galicia, por exemplo, a 

través do camiño de Santiago. O sector da hostalería conta cunha grande 

importancia no conxunto de Galicia, xa que a súa ampla distribución en toda o 

territorio da comunidade, tanto no ámbito urbano coma no rural, constata que 

a gastronomía goza hoxe en día dun grande arraigo na cultura tradicional e 

moderna galega. Así mesmo, en canto aos usos lingüísticos, trátase dun tipo de 

negocio no que se produce unha interacción directa cunha gran variedade de 

clientela, tanto oralmente (atención ao público telefónica e presencial) como 

por escrito (cartas, facturas etc.). 

 Comercio: preténdese fomentar o emprego da lingua galega no pequeno 

comercio e tamén en grandes áreas e centros comerciais. Igual ca na área de 

hostalería, o elevado número deste tipo de establecementos fai que sexa un 

ámbito de actuación prioritario, pois as medidas poden ter un impacto moi 

grande. Cómpre ter en conta a importancia no trato coa clientela, sobre todo, 

cando falamos do pequeno comercio ou as prazas e mercados de abastos. 

Neste caso, a proximidade e a diferenciación con respecto ás grandes 

superficies poden ter na lingua galega outro trazo de distinción. Respecto aos 

centros comerciais, non se pode obviar a súa forte presenza principalmente nas 

áreas urbanas, as máis castelanizadas, e tamén o tipo de público que frecuenta 

estas superficies, das que é asidua a xente nova. De aí a importancia de intervir 

nestes establecementos e aumentar a presenza do galego neles. 

 Alimentación: o deseño de medidas para o fomento da lingua galega nas 

actividades da cadea alimentaria (desde a produción ata a comercialización) 

resulta prioritario, pois estas empresas teñen a responsabilidade de escoller a 

lingua que desexan para os seus produtos: a etiquetaxe, a distribución, a 

publicidade... Cómpre ter en conta que, ademais, é unha área moi vinculada co 

sector primario (principalmente, agricultura, gandería e pesca), cunha forte 

presenza en Galicia. A lingua galega pode converterse neste caso nun elemento 

distintivo do produto, un elemento que, ademais, dá unha idea de 

proximidade, de calidade e de confianza, polo tanto, un factor positivo de cara 

ás súas vendas  

 TIC: o sector das tecnoloxías ten un peso fundamental na sociedade da información e 

o coñecemento e na dinámica da competitividade empresarial. Por este motivo, 

introducíronse as empresas deste sector no plan, coa finalidade de establecer medidas 

que axuden a aumentar a presenza do galego nas TIC: aplicacións, recursos 

informáticos, internet, redes sociais... É, así mesmo, un sector cunhas características 

propias moi diferenciais. Por unha banda, é o intermediario na introdución da 

tecnoloxía nas empresas. Por outra, ten a lingua como principal código que afecta á 

información e á comunicación das persoas en multitude de formatos, soportes e 

canles. 

 Construción e inmobles: o sector inmobiliario conta cun peso importante na 

economía galega, tanto en zonas urbanas como rurais, de aí o seu especial 

interese. Ten, pois, unha ampla implantación en todo o territorio, mesmo en 

núcleos de pouca poboación. É, ademais, un sector no que se establecen 

múltiples relacións e contactos con outros sectores vinculados a esta actividade 

(electricidade, fontanería, fabricación de materiais, carpintería etc.), razón polo 

que o seu impacto pode ser moi destacado. Cómpre ter en conta, así mesmo, o 

elevado número de persoas que traballa neste sector ou nos sectores 

relacionados, polo que a programación de actividades de fomento do galego 

neste ámbito pode afectar a un bo número de traballadores/as. 

Tradicionalmente, ademais, foi un sector bastante galeguizado no que respecta 

á comunicación oral entre o persoal, algo que podería favorecer a implantación 

de medidas destinadas ao fomento do galego nas relacións de carácter interno. 

 Banca: considérase unha área estratéxica pola súa forte presenza en todo o 

territorio e tamén polo trato moi directo coa clientela, de aí a importancia de 

incrementar o uso do galego nesta área, malia nos últimos anos os cambios no 

sector bancario levaren a un incremento do uso desta lingua debido á busca de 

proximidade e de confianza da clientela. 

 Asesoramento e intermediación: nesta área faise referencia, principalmente, a 

entidades do tipo xestorías e asesorías, aseguradoras, despachos de avogados, 

administradores de comunidades... cunha importante relación coa clientela, 

ademais de servir, moitas delas, de intermediarias entre esta e a 

Administración. Por este motivo, considerouse un sector estratéxico para 

intervir e mellorar a presenza do galego, pois son entidades tradicionalmente 

pouco galeguizadas e que están moi vinculadas aos usos da clientela e xeran 

moita documentación importante pola súa visibilidade e repercusión, sobre 

todo, porque inician expedientes. 

 Axencias de publicidade: a publicidade constitúe un sector clave, xa que exerce 

unha grande influencia nas estratexias comunicativas de moitas outras empresas para 

as que as axencias traballan. A súa influencia respecto aos hábitos e á conduta da 

poboación é innegable. Existen ademais estudos que inciden na boa acollida da 

publicidade en galego por parte das persoas consumidoras. Por este motivo, 

propóñense neste plan medidas destinadas a aumentar a presenza do galego neste 

ámbito, xa que o seu impacto pode ser moi alto. Ademais, experiencias positivas e de 

grande éxito nos últimos anos demostran que uso do galego na publicidade constitúe 

un factor de diferenciación e de proximidade de cara aos consumidores. 

 Relacións laborais: esta área fai referencia ás relacións laborais, no marco das 

que se pretenden deseñar medidas que consigan incrementar a presenza do 

galego, nas negociacións entre axentes sociais, nos convenios colectivos, nas 

organizacións responsables (sindicatos e patronal) etc. 

 Cooperativismo: a importancia desta área deriva do elevado número de 

cooperativas existentes Galicia, sobre todo, relacionadas co sector primario. 

Dado o compromiso, a sensibilidade e a forte relación deste tipo de fórmulas 

empresarias co contorno no que se insiren, semella que pode ser un ámbito de 

interese á hora de introducir medidas encamiñadas a aumentar o uso do galego 

nas cooperativas. 

 

Ademais destas áreas, inclúese un apartado de medidas xerais, con actuacións 

aplicables para todo tipo de empresas e que non son específicas de ningunha das áreas 

anteriormente citadas. Tamén  cómpre sinalar que estas áreas non son 

compartimentos estancos, senón que moitas das actuacións levadas a cabo poderían 

ter cabida en máis dunha.  

Moitas desas medidas foron tomas directamente do Plan xeral de normalización da 

lingua galega, por ser este o documento marco do plan para o tecido económico, pero 

foron adaptadas ao contexto actual e reformuladas para darlle unha maior orientación 

empresarial e unha maior concreción.  

As accións que se recollen no presente informe foron, maioritariamente, impulsadas 

pola Secretaría Xeral de Política Lingüística, responsable da posta en marcha do Plan. 

Porén, inclúense tamén outras actuacións nas que, malia estar organizadas por outras 

entidades, participou ou prestou apoio este departamento dalgún xeito ou outro. 

 

 

 

 



2 

 

MEMORIA DO ANO 2016 

2.1 Medidas xerais 

A continuación, detállanse, de xeito resumido, as medidas pertencentes a este grupo 

realizadas en 2016. 

 

1. Axudas a publicacións periódicas en galego 

A Secretaría Xeral de Medios da Xunta de Galicia convocou subvencións para o ano 2016, por 

un importe de 41.341 euros, destinadas a empresas editoras de publicacións periódicas 

escritas integramente en galego. En decembro publicouse a resolución. Resultaron 

beneficiarias 21 publicacións.   

 

2. Apoio á web en galego da Asociación de Empresarios de Deza  

Cultura e Educación apoiou a nova web da Asociación de Empresarios de Deza por promover o 

galego desde o mundo empresarial. O conselleiro de Cultura, Educación e Ordenación 

Universitaria, Román Rodríguez, e o secretario xeral de Política Lingüística, Valentín García, 

participaron na presentación da renovada páxina web corporativa da Asociación de 

Empresarios de Deza (AED), que pasou a ter dominio .gal, así como do novo portal específico 

en materia de emprego. As dúas iniciativas contaron co apoio económico da Consellería –a 

través da Secretaría Xeral de Política Lingüística–, como exemplo da potenciación do uso do 

galego desde o mundo empresarial. 

 

3. Presentación do VI volume do Atlas Lingüístico de Galicia 

O conselleiro de Cultura, Educación e Ordenación Universitaria, acompañado do secretario 

xeral de Política Lingüística, acudiu á presentación do volume VI “Terra, plantas e árbores” do 

Atlas Lingüístico Galego (ALGa) na sede do Instituto da Lingua Galega (ILG) da Universidade de 

Santiago de Compostela (USC). 

 

4. Presentación dos vehículos comerciais de Coca-Cola Iberian Partners rotulados en 

galego 

Coca-Coca Iberian Partners incorporou o galego á súa frota de coches comerciais, por medio 

da rotulación na lingua propia de Galicia de 30 dos seus vehículos, o 75 % dos que circulaban 

polas cidades e vilas da nosa comunidade un total de 255 días ao ano para servir máis de tres 

millóns de caixas de produto e atender unha clientela que suma 13 000 establecementos. Á 

presentación acudiron o conselleiro de Cultura, Educación e Ordenación Universitaria, Román 

Rodríguez, e o secretario xeral de Política Lingüística, Valentín García. 

5. Participación no acto conmemorativo da Galeguidade Empresarial  

O 5 de maio de 2016 o secretario xeral de Política Lingüística participou en Vigo no acto 

conmemorativo do Día da Galeguidade Empresarial organizado polo Foro Enrique Peinador no 

que se homenaxeou o empresario galeguista de quen toma o nome esta organización e a quen 

se lle erixiu unha escultura na Escola Universitaria de Estudos Empresariais de Vigo. 

 

6. Campaña para festexar as Letras Galegas desde o ámbito socioeconómico impulsada 

por Política Lingüística e Vegalsa-Eroski     

A Consellería de Cultura, Educación e Ordenación Universitaria, por medio da Secretaría Xeral 

de Política Lingüística, e mais a compañía galega de distribución alimentaria Vegalsa-Eroski 

colaboraron para conmemorar o Día das Letras Galegas desde o ámbito socioeconómico por 

medio dunha campaña de difusión da efeméride e da figura do autor homenaxeado: Manuel 

María: entrega de 2.500.000 bolsas e preto de 500 carteis nos establecementos Eroski-Center 

e Familia. 

O secretario xeral de Política Lingüística, Valentín García, presentouna no Eroski Center da 

Gándara (Narón), acompañado da directora de Relacións Institucionais e Responsabilidade 

Social Corporativa da compañía, Gabriela González, e salientou durante a súa intervención a 

importancia de que as empresas se comprometan coa promoción do uso do galego desde as 

súas accións de responsabilidade social. 

 

7. Tres novas normas UNE-ISO  

O secretario xeral de Política Lingüística, Valentín García Gómez participou na presentación de 

tres novas normas UNE-ISO para promover o uso da lingua galega no tecido socioeconómico, 

grazas á colaboración do Servizo de Normalización Lingüística da Universidade de Santiago de 

Compostela (USC) e Aenor. Trátase das normas 9001:2015, 9004:2009 e 14001:2015, tres das 

de maior proxección de todas as comercializadas pola firma que xa están dispoñibles na súa 

versión en galego no catálogo Aenor. 

 

8. Presentación en Carballo do Plan de dinamización do galego no tecido económico 

O secretario xeral de Política Lingüística, Valentín García, presentou nun relatorio en Carballo  

o Plan de dinamización no tecido económico 2015-2020 no marco do XII Curso de verán sobre 

dinamización lingüística. Traballando en lingua, promovido pola Universidade da Coruña e polo 

departamento que el mesmo dirixe. Nel analizáronse durante dous días a situación do idioma 

no sector socioeconómico, os motivos desa situación e mais os factores condicionantes que a 

provocan e que poden ser tamén claves para mellorala. 

9. Axudas a concellos 

A Secretaría Xeral de Política Lingüística publicou no Diario Oficial de Galicia (DOG) a 

Resolución do 13 de xullo de 2016 pola que se conceden subvencións ás entidades locais de 

Galicia para a promoción do uso da lingua galega, ao abeiro da convocatoria regulada na Orde 

do 31 de marzo de 2016. Un total de 126 concellos galegos poderán beneficiarse destas 

axudas. 

De acordo coa orde de convocatoria, valoráronse máis aquelas propostas que redundan na 

promoción do uso do noso idioma nalgún dos seguintes ámbitos: deporte, mocidade, TIC, 

economía e servizos sociais. Tamén se lles deu preferencia ás entidades solicitantes que 

forman parte da Rede de Dinamización Lingüística (RDL) da Xunta de Galicia. Tal é o caso de 99 

dos 126 concellos beneficiarios das axudas. 

 

10. Intervención de Feijóo avanzando que a Xunta está a traballar na dinamización do 

galego no tecido económico a través dun plan consensuado co sector 

O titular do Goberno galego, Alberto Núñez Feijóo, avanzou que a Xunta vai promover o uso 

do galego no ámbito económico a través do primeiro Plan de dinamización da lingua galega no 

tecido económico. 

 

11. Primeira reunión de traballo do PDE 

Primeira reunión de traballo do PDM no Centro Galego de Arte Contemporánea o 1 de 

setembro de 2016. Na xuntanza participou o conselleiro de Cultura, Educación e Ordenación 

Universitaria, Román Rodríguez, acompañado do secretario xeral de Política Lingüística, 

Valentín García. Na reunión tomaron parte, canda os representantes da Xunta de Galicia, 15 

dos responsables dalgunhas das principais entidades, asociacións e empresas asentadas na 

nosa comunidade que colaboraron no deseño e elaboración do documento que recolle as 

distintas medidas e accións para a implantación e consolidación do uso do idioma galego no 

sector económico. 

 

12. Xuntanza coa Escola de Estudos Empresariais da Universidade de Vigo 

O 16 de setembro de 2016 o secretario xeral de Política Lingüística, Valentín García, mantivo 

unha xuntanza de traballo coa Escola de Estudos Empresariais da Universidade de Vigo 

(UVigo), no marco da rolda de encontros iniciada tras a aprobación Plan de dinamización da 

lingua galega no tecido económico (2016-2020). A finalidade do encontro foi planificar posibles 

iniciativas conxuntas que redunden na promoción do uso da lingua galega na formación 

académica dos novos profesionais do ámbito da empresa. Á reunión tamén asistiu Xosé 

Martínez, presidente do Foro Enrique Peinador. 

 

13. Colaboración coa xornada ‘A responsabilidade social corporativa en galego’ 

O 18 de outubro de 2016, o secretario xeral de Política Lingüística, Valentín García, participou 

na sede do Consello da Cultura Galega no acto inaugural da xornada ‘A responsabilidade social 

corporativa en galego’, un encontro que organiza esta entidade coa colaboración da Secretaría 

Xeral de Política Lingüística e mais coa Fundación Galicia Empresa. 

 

14. Colaboración coa XVII edición do Premio Manuel Beiras 

O Concello de Santiago, coa Cámara de Comercio, convoca o Premio Manuel Beiras de 

recoñecemento ao uso do galego no sector empresarial, cuxo obxectivo é salientar o esforzo 

das empresas na normalización lingüística e promover que o galego sexa utilizado no sector 

económico coa mesma normalidade que noutros ámbitos. Ao tempo, o certame é tamén unha 

maneira de lembrar a figura de Manuel Beiras, un histórico comerciante compostelán, 

destacado loitador en prol da nosa lingua e a nosa cultura. 

No xurado destes premios están representados: o Concello, a Cámara de Comercio, a 

Secretaría Xeral de Política Lingüística, a Universidade de Santiago, o Colexio Oficial de 

Xornalistas e representantes dunha asociación en defensa da lingua, dunha asociación de 

consumidores e de cada unha das empresas premiadas na edición anterior.  

 

15. Acto conmemorativo do Día da Ciencia en Galego 

O conselleiro de Cultura, Educación e Ordenación Universitaria en funcións, Román Rodríguez, 

participou no acto conmemorativo do Día da Ciencia en Galego, celebrado no Parlamento 

galego e dedicado ao ilustre científico, enxeñeiro agrónomo e veterinario Cruz Ángel 

Gallástegui Unamuno, un dos principais dinamizadores da ciencia en galego –desde a súa 

faceta de divulgador e como colaborador das principais institucións da lingua propia– e da 

economía vinculada ao medio rural en Galicia.  

 

16. Reunión do secretario xeral de Política Lingüística coa agregada de asuntos de 

Educación da Embaixada de Portugal en España e o vicecónsul de Portugal en Vigo 

O secretario xeral de Política Lingüística, Valentín García, reuniuse en Vigo coa agregada de 

asuntos de Educación da Embaixada de Portugal en España, Filipa de Paula Soares e mais ao 

vicecónsul de Portugal en Vigo, Manuel Correia da Silva. O obxectivo desta xuntanza foi 

trasladarlles que a Xunta de Galicia avanza na posta en marcha de accións de promoción da 

lingua propia de Galicia no ámbito lusófono e de aproveitamento dos vínculos co portugués.  

Na reunión tratáronse as liñas de traballo impulsadas e apoiadas desde a Administración 

autonómica galega a prol do cumprimento das directrices da Lei 1/2014, do 24 de marzo, para 

o aproveitamento da lingua portuguesa e dos vínculos coa lusofonía. 

 

17. Incorporación do Consello da Cultura Galega á Comunidade dos Países de Língua 

Portuguesa (CPLP), no que representará a Galicia 

O conselleiro de Cultura, Educación e Ordenación Universitaria, Román Rodríguez, destacou 

durante a celebración do pleno do Consello da Cultura Galega (CCG), o traballo conxunto entre 

administracións e institucións culturais de Galicia e Portugal para seguir afianzando os vínculos 

co mundo lusófono, dada a recente incorporación do organismo estatutario á Comunidade dos 

Países de Língua Portuguesa (CPLP). 

 

18. Apoio a Culturgal 

A Xunta de Galicia, a través da Consellería de Cultura e Educación, mantén o seu apoio como 

principal entidade patrocinadora do evento, que este ano revalida a proxección da cultura e da 

creatividade como selo de desenvolvemento social e económico.  

 

19. Presentación do Portal Xurídico Galego  

Presentouse o Portal Xurídico Galego, unha nova ferramenta creada en prol do uso da lingua 

propia de Galicia no exercicio do dereito na nosa Comunidade. Este novo web nace do esforzo 

coral e traballo conxunto tanto do propio Parlamento como da USC e, por parte da Xunta, da 

Consellería de Presidencia, Administracións Pública e Xustiza –a través da Dirección Xeral de 

Xustiza-, da Axencia para a Modernización Tecnolóxica de Galicia e da Consellería de Cultura, 

Educación e Ordenación Universitaria -a través da Secretaría Xeral de Política Lingüística-. 

Co nome de ‘Portal Xurídico galego e base de datos de lexislación galega consolidada’ este 

novo recurso telemático recolle no enderezo web Lex.gal a totalidade da lexislación galega 

consolidada e comentada, desde a preautonomía á actualidade, que manterá actualizada de 

forma permanente. Asemade, ademais das leis, o portal acollerá tamén gran parte dos 

decretos do executivo galego e unha cantidade importante das ordes das consellerías. 

Por outra banda, o web servirá como punto de accedo a distintos recursos xurídicos, 

preferentemente en lingua galega, xa dispoñibles na actualidade pero dispersos. Deste xeito, 

será a porta de entrada tanto a publicacións oficiais (Diario Oficial de Galicia, Boletín Oficial do 

Estado, boletíns provinciais etc.), como a páxinas de diversas institucións que producen 

información xurídica de relevancia. 

20. Convocatoria, xunto coa Fundación Repsol, do Premio de Narrativa Breve 2016 

A Consellería de Cultura, Educación e Ordenación Universitaria, por medio da Secretaría Xeral 

de Política Lingüística, e mais a Fundación Repsol renovaron a súa colaboración para convocar 

unha nova edición do Premio de Narrativa Breve Repsol dirixido a escritores en lingua galega 

para o ano 2016. 

A Xunta de Galicia, a través da Secretaría Xeral de Política Lingüística, busca así fomentar o uso 

da lingua galega promovendo e apoiando a súa incorporación desde as diferentes iniciativas do 

sector empresarial, un dos ámbitos prioritarios para a política lingüística. 

 

21. Colaboración co XIV Premio de Poesía Afundación 2016 

Olalla Cociña gañou décimo cuarta edición do Premio de Poesía Afundación, un certame que 

veñen convocando Afundación, o Centro PEN Galicia e a Consellería de Cultura e Educación co 

obxectivo de favorecer a creación literaria en galego. Vestir a noite é o título da obra 

galardoada na décimo cuarta edición do premio, á que concorreron un total de 33 traballos. 

 

22. Colaboración nos Premios de microrrelatos Letras Galegas 2016 convocador por 

Feiraco 

O conselleiro de Cultura, Educación e Ordenación Universitaria, Román Rodríguez, participou 

na entrega de premios que outorga Feiraco, en colaboración coa Consellería, con motivo da 

quinta edición do concurso de microrrelatos Letras Galegas 2016. Os galardoados nesta 

ocasión foron Gael Pérez, por ‘Coma por coma’; Sergio Aller, por ‘Maldita palabra’; Rosa Pérez, 

por ‘Incompetencia amatoria’; e Andrea Fernández, por ‘Vellez namorada’. Esta iniciativa 

axuda a visibilizar o compromiso de Feiraco co idioma propio, así como a estender o seu uso 

entre a sociedade en xeral.  

Feiraco constitúe desde a súa fundación un exemplo de compromiso empresarial, tanto nos 

seus valores e métodos de traballo dirixidos á vertebración do tecido social e do 

desenvolvemento económico, como noutras actividades con proxección social que a 

cooperativa leiteira leva posto en marcha ao longo a da súa historia. Exemplos da súa aposta 

pola identidade patrimonial, cultural e tradicional son as campañas implementadas 

coincidindo coa celebración de efemérides anuais como poden ser as Letras Galegas, o 

Entroido ou as postas en marcha en colaboración co ámbito educativo para achegarlles a 

realidade dos procesos produtivos a escolares de toda Galicia, no marco das súas accións de 

responsabilidade social. 

23. Colaboración co Concurso Coca-Cola Novos Talentos de Relato Curto 

A Secretaría Xeral de Política Lingüística e Coca-Cola Iberians Partners entregaron os premios 

da 8ª edición do Concurso Coca-Cola Novos Talentos de Relato Curto, unha iniciativa que 

convocan conxuntamente no marco do seu acordo de colaboración cos obxectivos de 

promover as destrezas lingüísticas de expresión e comprensión escrita do galego e de 

incentivar a creatividade da mocidade na lingua propia de Galicia. 

 

24. Convocatoria das probas de competencia clave en lingua galega  

A Consellería de Economía, Emprego e Industria convoca probas de avaliación en 

competencias clave, entre as que se atopa a comunicación en lingua galega, para acceder aos 

certificados de profesionalidade de nivel 2 e 3 de cualificación. 

2.2 Medidas para o sector da alimentación 

A continuación, detállanse, de xeito resumido, as medidas pertencentes ao sector da 

alimentación realizadas ao longo do ano 2016. 

 

1. Visita á factoría de CLESA a consecuencia dunha nova iniciativa de promoción do uso 

do galego desta compañía: ‘Da granxa á merenda’  

O conselleiro de Cultura, Educación e Ordenación Universitaria, Román Rodríguez, e o 

secretario xeral de Política Lingüística, Valentín García, visitaron a factoría de Clesa en Caldas 

de Reis para asistir a unha das actividades de promoción do uso do galego desde o ámbito 

socioeconómico que esta empresa desenvolve. Nela participaron 45 nenas e nenos de 8 anos 

do CPI de Progreso (Catoira) que, amais de visitaren parte das instalacións da fábrica, puideron 

gozar dun contacontos sobre o texto do libro ‘Da granxa á merenda’, editado por Clesa no 

marco das súas accións de responsabilidade social empresarial e do seu compromiso coa 

protección e o fomento do uso da lingua propia de Galicia. 

 

2. Participación no acto de sinatura da Carta de Consumo Responsable e Solidario  

O secretario xeral de Política Lingüística, Valentín García, participou no compostelán Hostal 

dos Reis Católicos no acto de sinatura da Carta de Consumo Responsable e Solidario coas 

Marcas que Etiquetan en Lingua Galega de catorce empresas e mais dos concellos de Santiago 

de Compostela, A Coruña, Ourense, Lugo, Ferrol e Oroso. 

Esta iniciativa, que promoven desde o ano 2013 o Foro Enrique Peinador e mais a Irmandade 

Galega de Agroalimentarios e Adegueiros (IRGADE) coa colaboración da Secretaría Xeral de 

Política Lingüística, recolle o deber solidario con aquelas persoas emprendedoras que deron o 

paso de etiquetar en galego as súas elaboracións ou que empregan a lingua propia de Galicia 

nas súas campañas de promoción e de comunicación. 

Impulsa tamén o compromiso das entidades e institucións asinantes a prol da calidade e do 

aproveitamento sostible dos recursos naturais, así como da recuperación de especies, razas e 

variedades tradicionais adaptadas ao hábitat galego, por lle conferiren personalidade propia 

aos produtos galegos. 

Contempla, ademais, o deber responsable na decisión dos produtos que se van consumir e 

incide na toma de conciencia de que os produtos galegos contribúen ao desenvolvemento 

económico, permiten fixar poboación e garanten a pervivencia do noso país. 

3. Participación en Bueu na mesa 'O galego. A lingua do padal'  

O secretario xeral de Política Lingüística, Valentín García, participou en Bueu na mesa redonda 

e degustación 'O galego. A lingua do padal', que promoveu a Irmandade Galega de 

Agroalimentarios e Adegueiros en colaboración co Concello e na que tamén tomaron parte 

representantes de catro empresas galegas que apostan pola etiquetaxe na nosa lingua: Adega 

Sameirás, Embutidos Lalinense, Vermú St. Petroni e Hoxe Queixos. 

2.3 Medidas para o sector da construción e inmobles 

A seguir, enuméranse as medidas de promoción do galego aplicadas a este sector en 

2016. 

 

1. Apoio aos Premios Manuel Gómez Román da Asociación ‘Setestrelo’ 

Estes galardóns impulsan o uso da lingua galega nos proxectos urbanísticos e pretenden a 

posta en valor dos bens patrimoniais de Galicia 

A Asociación de Amigos do Castelo de Maceda, ‘Setestrelo’, celebrou a gala de entrega dos 

premios ‘Manuel Gómez Román’ de arquitectura -que recaeron en Manuel Seoane e os 

Estudios Sabín-Blanco e Abalo Alonso- e maila cerimonia de nomeamento dos novos membros 

de honra. Tanto o recoñecemento público como a entrega de credenciais aos membros 

honoríficos outórganse a persoas que destacan “pola súa achega profesional ou persoal no 

eido da cultura, do patrimonio, da economía, do ensino ou calquera outro favorecedor do 

desenvolvemento e mellora de Galicia”. 

Na quenda para os agradecementos, Valentín García, que foi nomeado novo membro de honra 

da asociación, lembrou “a singularidade destes galardóns ao contemplar o emprego da lingua 

galega en proxectos e promocións de edificacións novas ou restauradas. Trátase dun sector 

con presenza expresa no Plan de dinamización da lingua galega no tecido socioeconómico e 

que ten grande importancia e alcance na nosa sociedade”.  

2.4 Medidas para o sector de asesoramento e intermediación 

Enuméranse a continuación as actividades de promoción do galego neste tipo de entidades ao 

longo de 2016. 

 

1. Convenio Xunta-Ministerio de Xustiza para a realización en galego das probas de 

acceso á avogacía 

O 5 de setembro de 2016 Xunta de Galicia e Ministerio de Xustiza do Goberno de España 

asinaron un convenio para mellorar os recursos neste ámbito. Entre os acordos entre ambos 

organismos figura a realización de probas de acceso á avogacía e á procuradoría en galego. Ata 

o momento a lei de acceso ás profesións de avogado e procurador esixía unha formación 

específica que acreditaba a correspondente colexiación profesional e que só se realizaba en 

castelán e que agora tamén se poderá facer en galego. 

 

2. Participación na Xornada ‘Xustiza e Lingua’ 

O secretario xeral de Política Lingüística, Valentín García, e mais o director xeral de Xustiza, 

Juan José Martín, inauguraron a X Xornada ‘Xustiza e Lingua’, que promove a reflexión sobre a 

normalización lingüística no ámbito xurídico.  

A xornada celebrada no Colexio de Avogados de Santiago de Compostela diríxese a 

profesionais da xustiza e dos servizos lingüísticos, estudantado e persoas interesadas en xeral. 

Os seus obxectivos son promover a reflexión acerca do proceso de normalización lingüística no 

ámbito da xustiza, ofrecer experiencias positivas e novas perspectivas que favorezan o uso do 

galego no exercicio xurídico, avaliar o nivel de incidencia das accións encamiñadas a asentar e 

potenciar a lingua galega no eido xudicial, analizar o marco xurídico da lingua galega e estudar 

o seu nivel de aplicación real e mais abordar o desenvolvemento dun modelo propio de 

linguaxe xurídica galega baseado na súa calidade e funcionalidade. 

A xornada 'Xustiza e Lingua', que chega, con esta, á súa X edición, xorde do convenio de 

colaboración entre a Consellería de Cultura e Educación e o Colexio de Avogados de Santiago 

de Compostela para a realización dun programa de actuacións en materia de normalización 

lingüística que inclúe o asesoramento en liña para os profesionais da avogacía colexiados en 

Santiago, cursos de linguaxe xurídica ou o proxecto 'Formularios procesuais en lingua galega', 

entre outras actuacións. 

2.5 Medidas para as axencias de publicidade 

A continuación, cítanse as actividades levadas a cabo no ámbito da publicidade para fomentar 

o uso do galego en 2016. 

 

1. Participación nos Premios de publicidade en galego 

O acto de entrega dos premios celebrouse na sede do Parlamento de Galicia e contou coa 

participación do secretario xeral de Política Lingüística de la Xunta, Valentín García. Os 

premidos contan con tres modalidades diferentes: televisión, radio e Internet. 

 

 

 



Informe de seguimento. Anos 2016-2020 

24  / 

2.6 Resumo do ano 2016 

A continuación, recollemos nun cadro as actuacións que se puxeron en marcha ao longo do 

ano 2016 divididas en función das áreas establecidas no Plan de dinamización da lingua galega 

no tecido económico. 

 

ÁREAS N.º DE ACTUACIÓNS 

Xerais 24 

Alimentación 3 

Construción e inmobles 1 

Asesoramento e intermediación 2 

Publicidade 1 

TOTAL  31 

 

Porén, cómpre ter en conta que a división nas devanditas áreas non é ríxida, pois, como xa se 

sinalou con anterioridade, algunhas das medidas poderían encadrarse en máis dunha. É o caso, 

por exemplo, das que se encadran no sector da alimentación, que ben poderían incluírse no 

apartado de medidas xerais, pero que decidimos recoller no grupo específico por subliñar e 

poñer en valor o traballo feito neste ámbito concreto. 

Así mesmo, cómpre subliñar que o feito de que as medidas de carácter xeral sexan as máis 

numerosas pode explicarse por tratarse dun tipo de actuacións válidas para calquera tipo de 

empresa ou entidade vinculada co tecido económico. En total, supoñen arredor do 77,5 % das 

medidas postas en marcha ao logo do ano 2016. Ademais, no mesmo Plan de dinamización, 

este é tamén o apartado que inclúe un maior número de medidas.  

No que respecta á colaboración con outras entidades para poñer en marcha as actuacións 

incluídas no Plan de dinamización da lingua galega no tecido económico, pódese concluír que, 

realmente, dende a SXPL se fixo un importante esforzo por apoiar as organizacións, de 

diferente natureza, vinculadas co ámbito empresarial e co galego para realizar actividades de 

natureza moi diferente: campañas, cursos, reunións de traballo, convocatoria de premios, 

presentacións etc.: 

 Asociacións tales como o Foro Enrique Peinador, a Asociación ‘Setestrelo’ ou a 

Asociación de Empresarios do Deza  

 Empresas como Coca-Cola, Vegalsa-Eroski, Clesa, Repsol, Abanca ou Feiraco  

 As tres universidades galegas 

 Administración local, como é o caso dos concellos de Santiago de Compostela ou Bueu  

 Diferentes departamentos da Xunta, como a Amtega  

 Outras entidades como o Consello da Cultura Galega, o Colexio de Avogados de 

Santiago, o Parlamento de Galicia...  

 



3 

 

MEMORIA DO ANO 2017 

3.1 Medidas xerais 

A continuación, detállanse, de xeito resumido, as medidas pertencentes a este grupo 

realizadas en 2017: 

 

1. Participación na presentación de 'Médicos e Medicamentos: que nos receitan e por 

que' 

O secretario xeral de Política Lingüística, Valentín García, participou na presentación do libro 

Médicos e medicamentos: que nos receitan e por que, da autoría de Francisco Caamaño Isorna 

e Adolfo Figueiras Guzmán. A nova publicación constitúe o terceiro dos volumes da Biblioteca 

de Divulgación. Serie Científica da Universidade de Santiago de Compostela. 

 

2. Colaboración coa versión en galego do manual Recomendacións para a Resucitación 

2015  

A Fundación Pública Urxencias Sanitarias de Galicia-061 publica a versión en galego do manual 

Recomendacións para a Resucitación 2015 do Consello Europeo de Resucitación (ERC). A 

tradución ao galego deste manual, autorizada polo Consello Español de Resucitación 

Cardiopulmonar (CERCP), foi elaborada por Marcos Gabriel García López, médico residente no 

Complexo Hospitalario Universitario de Santiago (CHUS); e Rosalía Ferreiro García, licenciada 

en Filoloxía Galega e Filoloxía Románica, coa supervisión da Secretaría Xeral de Política 

Lingüística da Xunta de Galicia. 

 

3. Participación no encontro ‘Conversas en Empresariais’ 

O encontro ‘Conversas en Empresariais’ afondou na Escola Universitaria de Estudos 

Empresariais da Universidade de Vigo no compromiso e no valor da lingua galega na actividade 

empresarial e no uso e promoción da lingua propia de Galicia no sector socioeconómico. O 

foro de debate clausurouno o secretario xeral de Política Lingüística, Valentín García, 

recordando que a Xunta é consciente “tanto de que o idioma é un activo para o 

desenvolvemento socioeconómico de Galicia, como da importancia que ten o sector 

empresarial para a valoración social e o uso da lingua” e lembrou que, por este motivo, o 

goberno galego conta cun Plan de dinamización da lingua galega no tecido económico.  

 

4. Participación no lanzamento da web arigal.gal 

O secretario xeral de Política Lingüística, Valentín García, participou na rolda de prensa de 

presentación do novo web da Asociación Galega de Áridos-ARIGAL, entidade que integra un 

total de 60 empresas que supoñen o 93% das especializadas no sector dos áridos en Galicia e 

que participa nas accións de desenvolvemento do Plan de dinamización da lingua galega no 

tecido económici. 

 

5. Colaboración co certame Feiraco-Letras Galegas 

A nova edición do Certame de Microrrelatos Feiraco-Letras Galegas 2017 convida a toda a 

cidadanía a festexar o 17 de maio por sexto ano consecutivo. Impulsada pola cooperativa 

láctea galega que agora integra Cooperativas Lácteas Unidas (CLUN), en colaboración coa 

Secretaría Xeral de Política Lingüística, no marco das súas accións de responsabilidade social 

corporativa, a iniciativa busca renderlle tributo desde o ámbito da empresa ao autor 

homenaxeado este ano pola Real Academia Galega, Carlos Casares, e facer partícipe da 

celebración a todos os galegos e galegas. 

Feiraco participou na elaboración do Plan de dinamización da lingua galega no tecido 

económico aprobado pola Xunta de Galicia e que contribúe activamente ao seu 

desenvolvemento a través de diversas accións que inciden na dinamización social do idioma 

desde o sector que lle é propio. 

 

6. Axudas á promoción do uso do galego no ámbito local 

A Consellería de Cultura, Educación e Ordenación Universitaria concedeu subvencións ás 

entidades locais de Galicia para a promoción do uso da lingua galega, ao abeiro da 

convocatoria regulada na Orde do 6 de abril de 2017, as axudas ás entidades locais para o ano 

en curso cun total de 116 concellos beneficiarios.  

Para alén disto, as subvencións apoian o financiamento de diferentes programas de 

dinamización, tanto nos concellos que contan con servizo lingüístico coma noutros 49 que, 

malia non dispoñer del, recibirán axuda para desenvolver actividades ou campañas de 

promoción do uso do galego, nomeadamente aquelas que redunden no aumento da presenza 

do galego no tecido económico empresarial, no deporte, na mocidade, nas TIC e nos servizos 

sociais. 

 

7. Colaboración con Vegalsa-Eroski co gallo das Letras Galegas 2017 

O autor homenaxeado pola Real Academia Galega (RAG) con motivo deste 17 de maio, Carlos 

Casares, chegou aos fogares galegos na bolsa da compra de Vegalsa-Eroski para festexar as 

Letras Galegas. A compañía galega de distribución alimentaria e a Secretaría Xeral de Política 

Lingüística lanzaron unha campaña especial conmemorativa que arranca desde o ámbito 

socioeconómico e que despregou, ademais de dous millóns e medio de bolsas de edición 

especial, 500 carteis para difundir nos Eroski Center, Familia e hipermercados Eroski a figura 

do anfitrión. 

“O da empresa e o do comercio é un ámbito estratéxico na promoción do uso da lingua galega. 

Por iso a Xunta de Galicia está desenvolvendo o Plan de dinamización da lingua galega no 

tecido económico que busca, dunha banda, a creación de oportunidades que lle permitan á 

sociedade progresar mediante a xeración de riqueza; doutra, velar pola viabilidade presente e 

futura do noso ben patrimonial máis prezado: o galego. Uns obxectivos que non só non son 

incompatibles, senón que se apoian e retroalimentan”, sinalou o secretario xeral de Política 

Lingüística, Valentín García, durante a súa intervención, na que quixo destacar que “a empresa 

é boa para a lingua galega e a lingua galega é boa para a empresa que a usa. A poboación, tal e 

como revelan estudos sociolingüísticos e resultados empresariais, valora e aproba o uso do 

galego neste ámbito e mesmo identifica o produto etiquetado en galego coa calidade”. 

 

8. Colaboración con Renfe para conmemorar as Letras Galegas 

O proxecto de dinamización lingüística O tren que me leva segue os pasos de Carlos Casares 

para conmemorar as Letras Galegas 2017 da man de Renfe Viaxeiros, do Adif e da Xunta de 

Galicia, por medio da Secretaría Xeral de Política Lingüística, coa colaboración da Fundación 

Carlos Casares, de Leite Noso (Deleite) e da Editorial Galaxia.  

O secretario xeral agradeceu durante a súa intervención a implicación das empresas públicas e 

privadas que interveñen nesta acción, mostra “das posibilidades que ofrece a colaboración de 

entidades de distinto signo a prol da nosa lingua e da importancia que ten estender a defensa 

do idioma propio de Galicia como parte da responsabilidade social empresarial e máis alá dos 

foros estritamente intelectuais, tal e como preconizou Carlos Casares”. 

 

9. Presentación de tres novos recursos terminolóxicos no campo das belas artes 

Os vocabularios galego-italiano das Belas Artes: arquitectura, pintura e escultura, editados 

polo Servizo de Publicacións da Universidade de Santiago de Compostela (USC) e presentados 

na sede do Centro Ramón Piñeiro para a Investigación en Humanidades (CRPIH) facilitarán o 

uso do galego no campo das belas artes, segundo as estimacións do secretario xeral de Política 

Lingüística. 

Valentín García, que participou na rolda de prensa na que se deron a coñecer os novos textos, 

sinalou na súa intervención que se trata de “ferramentas terminolóxicas de grande utilidade 

que desenvolven directrices que sinala o Plan xeral de normalización da lingua galega no 

tocante á implementación do corpus do idioma propio de Galicia, que incide na necesidade de 

seguirmos elaborando vocabularios sistemáticos plurilingües das linguaxes de especialidade”. 

10. Participación na VI edición do Certame de Microrrelatos Letras Galegas 2017 

organizado por Feiraco  

Feiraco e Política Lingüística entregáronlles os galardóns aos gañadores do seu xa tradicional 

certame literario, que se celebra cada ano con motivo do Día das Letras Galegas, nun acto que 

se celebrou na sede da cooperativa agrogandeira e no que o secretario xeral de Política 

Lingüística, Valentín García, gabou “o éxito acadado nesta edición, que viu aumentado 

considerablemente o número de participantes, por esta iniciativa lingüística e cultural vida do 

ámbito empresarial” e animou as gañadoras e o gañador a seguir escribindo na lingua propia 

de Galicia. 

 

11. Colaboración co Premio de Narrativa Breve 2017 da Fundación Repsol  

A Consellería de Cultura, Educación e Ordenación Universitaria -a través da Secretaría Xeral de 

Política Lingüística- e a Fundación Repsol renovan un ano máis o seu acordo de colaboración 

para convocar o Premio de Narrativa Breve 2017. O conselleiro de Cultura e Educación, Román 

Rodríguez, e mailo vicepresidente da Fundación Repsol, Ignacio Egea Krauel, asinaron o 

convenio para a décimo primeira edición deste certame que ten como principal obxectivo a 

dinamización lingüística a través da creación literaria no idioma galego. 

A Xunta de Galicia, a través da Secretaría Xeral de Política Lingüística, busca así fomentar o uso 

da lingua galega promovendo e apoiando a súa incorporación desde as diferentes iniciativas do 

sector empresarial, un dos ámbitos prioritarios para a política lingüística. 

 

12. Participación na xornada ‘A lingua como oportunidade’ 

O secretario xeral de Política Lingüística, Valentín García, participou na mesa inaugural do 

encontro “A lingua como oportunidade” que organizan o Concello de Santiago e a União das 

Cidades Capitais de Língua Portuguesa (UCCLA) co apoio da Academia Galega da Língua 

Portuguesa. 

O secretario xeral considerou que “ás veces, as decisións sobre o uso dos idiomas na empresa 

baséanse máis na intuición ca na lóxica ou nos datos, pois doutro xeito non se entende que 

non se etiquete máis en galego para sacar partido do enorme potencial da nosa lingua como 

porta a un amplo mercado emerxente”. Con todo, mostrouse optimista: “a aprobación da Lei 

Paz-Andrade foi un punto de inflexión importante na nosa percepción das oportunidades que 

nos dá a continuidade lingüística con Portugal e os países con que comparte idioma”, 

asegurou, “e o aumento nun 23% do alumnado que cursa portugués nos nosos institutos é 

unha mostra de que a sociedade empeza a tomar consciencia dese valor”. 

13. Colaboración con Cola-Cola 

A Secretaría Xeral de Política Lingüística e Coca-Cola seguirán colaborando en materia de 

dinamización lingüística. Así o acordaron o titular deste departamento, Valentín García, e mais 

a xefa de Comunicación de Coca-Cola European Partners Iberia en Galicia, María Sande, na 

reunión de traballo que ambos os dous mantiveron na sede herculina da embotelladora da 

corporación multinacional estadounidense para España, na que analizaron posibles novas vías 

de colaboración ma promoción do uso do idioma desde o ámbito socioeconómico. Ademais, 

avaliaron o Concurso Novos Talentos, que impulsan conxuntamente as dúas entidades e que 

este ano chegará á súa décima edición, unha mostra da aposta de Coca-Cola polo fomento do 

uso do galego e a creatividade na xente nova na que levan participado ata o momento un total 

de 3.100 mozos e mozas. 

Coca-Cola apostou así por unha acción de especial relevancia para a dinamización e a 

visibilización do idioma, desde as súas accións de responsabilidade e innovación social, que 

comparte os obxectivos establecidos nas directrices do Plan xeral de normalización da lingua 

galega e tamén no Plan de dinamización da lingua galega no tecido económico 2015-2020 

impulsado desde a Xunta de Galicia. 

 

14. Participación na xornada “Etiqueta na túa lingua, camiña polo mundo con 

identidade” 

O secretario xeral de Política Lingüística, Valentín García, destacou na apertura da xornada 

“Etiqueta na túa lingua, camiña polo mundo con identidade” a importancia e o valor da 

etiquetaxe en galego como sinal de identidade e proximidade, tanto para o tecido empresarial 

como para o público consumidor. García Gómez recordou tamén que a promoción da 

etiquetaxe na lingua propia de Galicia é un dos obxectivos recollidos no Plan de dinamización 

da lingua galega no tecido económico, posto en marcha pola Xunta de Galicia, neste encontro 

organizado polo Consello da Cultura Galega (CCG) en colaboración con Política Lingüística coa 

finalidade de analizar a presenza da lingua galega e doutras linguas minoritarias no comercio e 

na industria. 

 

15. Colaboración co Premio de Narrativa Breve Repsol 

O escritor compostelán e xornalista Xosé Antonio Neira Cruz fíxose co XI Premio de Narrativa 

Breve Repsol -que promoven conxuntamente a Consellería de Cultura, por medio da Secretaría 

Xeral de Política Lingüística, e mais a Fundación Repsol- coa obra O soño das sereas. Así o 

anunciaron o secretario xeral de Política Lingüística, Valentín García, e mais o xerente da Área 

Institucional e Cultural da Fundación Repsol, Gonzalo Vázquez, nunha rolda de prensa na que 

estiveron acompañados por Javier Sancho, director da refinería coruñesa, e mais por Carlos 

Lema, representante do xurado desta edición. 

16. Colaboración co XXIII Premio San Clemente Rosalía-Abanca 

Xosé Monteagudo coa novela en galego Todo canto fomos, Fernando Aramburu coa obra en 

castelán Patria e Ralf Rothmann coa narración en lingua estranxeira Morir en primavera 

fixéronse coa XXIII edición do Premio San Clemente, que convocan o IES Plurilingüe Rosalía de 

Castro e Abanca co apoio da Secretaría Xeral de Política Lingüística. Os gañadores déronse a 

coñecer nunha rolda de prensa celebrada no Salón de Claustros do instituto compostelán que 

contou coa participación do secretario xeral Valentín García Gómez. 

 

18. Colaboración co concurso Coca-Cola Novos Talentos-Premio de Relato Curto de 

Galicia 

O Goberno galego -a través da Consellería de Cultura, Educación e Ordenación Universitaria- e 

Coca-Cola European Partners veñen de renovar un ano máis a súa colaboración para o 

desenvolvemento do concurso literario “Coca-Cola Novos Talentos-Premio de Relato Curto de 

Galicia”, que ten como finalidade promover o emprego da lingua galega na escrita por parte da 

mocidade. 

 

19. Colaboración co XI Premio Repsol  

O secretario xeral de Política Lingüística, Valentín García, participou na entrega do XI Premio 

de Narrativa Breve Repsol a Xosé Antonio Neira Cruz pola obra O sono das sereas, nun acto 

que se celebrou na sede da Fundación Paideia Galiza. 

 

20. Participación nos XVIII Premios Manuel Beiras 

O secretario xeral de Política Lingüística, Valentín García, participou na sede da Cámara de 

Comercio no acto de entrega dos Premios Manuel Beiras que recibiron as empresas Brazolinda 

e Illa Bufarda, así como o Ilustre Colexio de Avogados de Santiago (mención especial). 

 

21. Colaboración co Premio de Poesía Afundación 

Afundación, a Consellería de Cultura, Educación e Ordenación Universitaria da Xunta de Galicia 

e o Centro PEN de Galicia convocan a décimo sexta edición do Premio de Poesía Afundación, 

co obxectivo de impulsar e de recoñecer a produción poética en lingua galega. 

3.2 Medidas para o sector da alimentación 

A continuación, detállanse, de xeito resumido, as medidas pertencentes ao sector da 

alimentación realizadas ao longo de 2017: 

 

1. Participación no acto de presentación-degustación de produtos etiquetados en 

galego  

O secretario xeral de Política Lingüística, Valentín García, participou no acto de presentación-

degustación dunha escolla de produtos etiquetados en galego, que acolleu o Pazo de San 

Roque, no marco da campaña a prol dun consumo responsable e solidario posta en marcha 

polo Foro Enrique Peinador e pola Irmandade Galega de Agroalimentarios e Adegueiros 

(Irgade) coa colaboración da Secretaría Xeral de Política Lingüística. Nel, animou a hostalaría, o 

comercio, as empresas e os/as consumidores/as a comprometerse e a sumarse á promoción 

do uso do idioma na economía. 

O titular de Política Lingüística destacou na súa intervención que “o galego é un dos nosos 

maiores valores sociais, empresariais e económicos”, xa que “para alén de ser indicativo da 

nosa propia denominación de orixe e de implicar un plus de confianza, calidade e proximidade, 

nos vincula directamente ao portugués e ás economías emerxentes do mapa da lusofonía a 

nivel internacional, coma o brasileiro ou o angolano”. García recordou tamén as liñas de 

traballo postas en marcha no Plan de dinamización da lingua galega no tecido económico 

2015-2020, o aprobado pola Administración autonómica para darlle cumprimento ás 

directrices sinaladas polo Plan xeral de normalización da lingua galega, que contou coa 

colaboración do Foro Enrique Peinador e da Irgade, así como coa dun importante número de 

marcas que etiquetan en lingua galega os seus produtos. 

Estivo acompañado por Xosé González, no nome das dúas entidades promotoras da campaña, 

así como de representantes das empresas Vermú Petroni, Leitenoso, Cooperativas Lácteas 

Unidas (Clun), Adega Terra de Asorei, Licores Os Mallos, Amorodos (conservas vexetais), 

Cooperativa A Capela, Lácteos Hoxe, Cooperativa Amarelante, Bodegas Coto Redondo, 

Embutidos Lalinenses e Sociedade Cooperativa Agraria Condado-Paradanta. 

Esta iniciativa, que contempla a sinatura dunha Carta de consumo responsable e solidario, e 

que promoven desde o ano 2013 o Foro Enrique Peinador e mais a Irmandade Galega de 

Agroalimentarios e Adegueiros (IRGADE) coa colaboración da Secretaría Xeral de Política 

Lingüística, recoñece o deber solidario con aquelas persoas emprendedoras que deron o paso 

de etiquetar en galego as súas elaboracións ou de empregar a lingua propia de Galicia nas súas 

campañas de promoción e de comunicación. 

Impulsa tamén o compromiso das entidades e institucións asinantes a prol da calidade e do 

aproveitamento sostible dos recursos naturais, así como da recuperación de especies, razas e 

variedades tradicionais adaptadas ao hábitat galego, por lle conferiren personalidade propia 

aos produtos galegos. 

Contempla, por último, o deber responsable na decisión dos produtos que se van consumir e 

incide na toma de conciencia de que os produtos galegos contribúen ao desenvolvemento 

económico, permiten fixar poboación e garanten a pervivencia do noso país. 

 

2. Colaboración cos XI Premios Bacelos de Prata  

O secretario xeral de Política Lingüística, Valentín García Gómez, participou no Pazo dos Ulloa 

en Esposende, en Ribadavia, no acto de entrega dos XI Premios Bacelos de Prata á queixería 

lalinense ‘Hoxe’ e á adega de Castrelo de Miño ‘O Alborexar’. Os galardóns, convocados pola 

Asociación Álvaro das Casas, integrada no colectivo Galeguizar Galicia, e mais pola Secretaría 

Xeral de Política Lingüística, distingue desde o ano 2004 aquelas empresas que apostan polo 

galego na etiquetaxe dos seus produtos. 

O responsable de Política Lingüística presentou as dúas empresas galardoadas como “a mostra 

máis clara do que a Xunta de Galicia defende a través do Plan de dinamización do galego no 

tecido económico: o valor da nosa lingua propia como marca de calidade e garantía de éxito 

empresarial”. “Unha adega de xente nova que aposta pola vitalidade do rural e polo mimo na 

elaboración e na presentación dun produto con denominación de orixe Ribeiro e unha 

queixería cuxa opción pola calidade e pola difusión publicitaria en galego a fixo presente tanto 

no pequeno comercio coma nas grandes áreas son a mellor carta de presentación para un 

idioma que o consumidor percibe cada día máis como mostra de autenticidade”, engadiu 

García Gómez. 

Na presidencia do acto de entrega de premios o secretario xeral estivo acompañado polo 

alcalde de Ribadavia, José Ignacio Gómez; polo presidente do Consello Regulador do Ribeiro, 

Juan Manuel Casares; polo presidente da Asociación Álvaro das Casas, Avelino Muleiro, e pola 

secretaria do xurado e da mesma asociación, Carme Pérez Vaquero. 

A Xunta de Galicia, a través da Secretaría Xeral de Política Lingüística, promove ou colabora en 

diversas iniciativas que, coma estes Premios Bacelos de Prata, incentivan e visibilizan o uso do 

galego no tecido empresarial. As súas accións neste eido enmárcanse no Plan de dinamización 

da lingua galega no tecido económico 2016-2020, que lles dá coherencia e intensifica, deste 

xeito, a súa eficacia. 

 

3. Colaboración coa campaña ‘Nadal + Galego’ 

O secretario xeral de Política Lingüística, Valentín García, presentou o vídeo ‘Nadal + Galego’, 

creado polo Foro Enrique Peinador coa colaboración da Xunta de Galicia para animar a 

cidadanía a consumir produtos etiquetados na nosa lingua nas próximas festas. 

Valentín García incidiu na disposición do seu departamento a “apoiar aquelas empresas que 

apostan pola lingua galega como garantía de calidade e de proximidade dos seus produtos, 

convencidas de que o noso idioma vende” e animou a cidadanía a facer o mesmo aplicando o 

criterio de “preferir aquilo que estea etiquetado no noso idioma”. O secretario xeral 

mostrouse seguro de que, con esta escolla, “o consumidor non se verá defraudado, porque 

levará á súa mesa de Nadal o mellor produto de Galicia”. 

 

4. Participación en Expourense na mesa 'O galego. A lingua do padal'  

O secretario xeral de Política Lingüística, Valentín García, participou en Expourense na mesa 

redonda e degustación O galego. A lingua do padal, que acolleu o Salón Internacional de 

Turismo Gastronómico Xantar. 

Estes encontros promóveos a Irmandade Galega de Agroalimentarios e Adegueiros coa 

colaboración da Secretaría Xeral de Política Lingüística e a de empresas galegas que apostan 

pola etiquetaxe na lingua propia de Galicia. 

3.3 Medidas para o sector TIC 

A continuación enuméranse as actuacións levadas a cabo en 2017 relacionadas con este 

sector. 

 

1. Actualización do servizo de tradución Gaio 

A Xunta vén de actualizar o servizo de tradución Gaio, que incorpora tres vocabularios 

personalizados diferentes: o xeral, o administrativo con nomenclatura das administracións 

galegas e nomes propios de lugares e persoas, e o xurídico con terminoloxía propia do campo 

xudicial e lexislativo. É unha das novidades da nova versión deste portal, que posibilita a 

tradución directa e inversa de textos e de webs en galego, castelán, portugués, inglés, francés 

e catalán. 

A Amtega e a Secretaría Xeral de Política Lingüística puxeron á disposición da cidadanía este 

servizo hai 2 anos, nos que rexistrou máis de 2,6 millóns de visitas e traduciu 430 millóns de 

palabras. 

Xunto coa incorporación de vocabulario específico, renovouse o deseño e mellorouse e 

simplificouse o funcionamento do tradutor, que agora permite introducir na mesma caixa 

tanto o texto como a url da web que se quere traducir. 

A nova versión de Gaio está adaptada a todos os dispositivos móbiles, permite reverter nun só 

clic o sentido da tradución e copiar, tamén, nun só clic o texto traducido. Outra das novidades 

é a tradución inmediata, que se vai xerando mentres o usuario introduce o texto orixinal. 

3.4 Medidas para o sector de asesoramento e intermediación 

Enuméranse a continuación as actividades de promoción do galego neste tipo de entidades ao 

longo de 2017. 

 

1. Participación na X Asamblea da Irmandade Xurídica Galega 

O secretario xeral de Política Lingüística, Valentín García, participou na X Asemblea da 

Irmandade Xurídica Galega, en cuxa sesión académica ingresaron 30 novos irmandiños e 

irmandiñas. 

 

2. Colaboración coa XI Xornada de xustiza e lingua 

O secretario xeral de Política Lingüística, Valentín García, inaugurou a XI Xornada Xustiza e 

Lingua, que organiza o Colexio de Avogados de Santiago co apoio da Secretaría Xeral de 

Política Lingüística. 

3.5 Medidas para as axencias de publicidade 

A continuación, cítanse as actividades levadas a cabo no ámbito da publicidade para fomentar 

o uso do galego no ano 217. 

 

1. Colaboración nos XXIV premios de publicidade en galego 

O Parlamento de Galicia acolleu a entrega dos XXIV Premios de Publicidade en Galego, 

convocados pola Xunta de Galicia a través da Secretaría Xeral de Política Lingüística, polo 

Parlamento de Galicia e polo Foro Enrique Peinador. Os galardóns recoñecen o traballo 

realizado a prol da normalización lingüística por parte de empresas e entidades que publicitan 

os seus produtos en galego nos medios de comunicación, así como das axencias que elaboran 

os anuncios para elas. 

3.6 Resumo do ano 2017 

A continuación, incluímos un cadro co resumo das actuacións que desenvolvidas ao longo do 

ano 2017 en cada unha das áreas establecidas no Plan de dinamización da lingua galega no 

tecido económico. 

 

MEDIDAS N.º DE ACTUACIÓNS 

Xerais 20 

Alimentación 4 

TIC 1 

Asesoramento e intermediación 2 

Publicidade 1 

TOTAL 28 

 

Porén, cómpre ter en conta que a división nas devanditas áreas non é ríxida, pois, como xa se 

sinalou con anterioridade, algunhas das medidas poderían encadrarse en máis dunha. É o caso, 

por exemplo, das que se encadran no sector da alimentación, que ben poderían incluírse no 

apartado de medidas xerais, pero que decidimos recoller no grupo específico por subliñar e 

poñer en valor o traballo feito neste ámbito concreto. 

Así mesmo, como no ano anterior, as medidas de carácter xeral son as máis numerosas, pois 

supoñen algo máis do 70 % das realizadas neste ano, algo que se pode explicar porque se trata 

dun tipo de actuacións válidas para calquera tipo de empresa ou entidade vinculada co tecido 

económico. Ademais, no mesmo Plan de dinamización, este é tamén o apartado que inclúe un 

maior número de medidas. Séguenlles as vinculadas co sector alimentario, arredor do 14 %, 

que demostran a implicación da SXPL coas actuacións de promoción da etiquetaxe de produtos 

en lingua galega.  

No que respecta á colaboración con outras entidades para realizar actividades de dinamización 

do galego no tecido económico, a SXPL apoiou a diferentes organizacións, de diversa natureza, 

vinculadas co ámbito empresarial e co galego:  

 Asociacións como o Foro Enrique Peinador, a Asociación Álvaro de las Casas, a 

Asociación Galega de Áridos ou a Irmandade Galega de Agroalimentarios e Adegueiros  

 Empresas como Coca-Cola, Vegalsa-Eroski, Repsol, Abanca ou Feiraco  

 Universidades de Galicia  

 Administración local como o Concello de Santiago de Compostela  

 Diferentes departamentos da Xunta, como a Amtega  

 Outras entidades como o Consello da Cultura Galega, o Colexio de Avogados de 

Santiago, o Parlamento de Galicia, Renfe... 

 

 

 

 



 

 

 

4 

 

MEMORIA DO ANO 2018 
 



Informe de seguimento. Anos 2016-2020 

42  / 

4.1 Medidas xerais 

A continuación, detállanse, de xeito resumido, as medidas pertencentes a este grupo 

realizadas no ano 2018: 

 

1. Xornada ‘Galego e empresa: abrindo novos mercados’ 

O secretario xeral de Política Lingüística, Valentín García, clausurou na sede compostelá da 

Confederación de Empresarios de Galicia (CEG) a xornada Galego e empresa: abrindo novos 

mercados, organizada polo Foro E. Peinador e pola CEG en colaboración coa Secretaría Xeral 

de Política Lingüística. 

 

2. Campaña das Letras Galegas 2018 da Secretaría Xeral de Política Lingüística e Feiraco 

A Consellería de Cultura, Educación e Ordenación Universitaria, a través da Secretaría Xeral de 

Política Lingüística, e Feiraco lanzan un ano máis a campaña das Letras Galegas 2018, na que se 

inclúen unha serie de accións de dinamización da lingua galega coas que a cooperativa 

agrogandeira galega se suma á festa do 17 de maio desde o ámbito socioeconómico. 

 

3. Campaña Letras Galegas 2018 de Política Lingüística e Renfe  

A Consellería de Cultura, a través da Secretaría Xeral de Política Lingüística, e Renfe Viajeros 

poñen en marcha por segundo ano a campaña Letras Galegas 2018 na que colaboran, no 

marco da programación institucional promovida pola Xunta de Galicia. O secretario xeral de 

Política Lingüística, Valentín García, e o delegado territorial Ovidio Rodeiro presentárona na 

estación de ferrocarril da Coruña, onde lle agradeceron aos representantes de Renfe “a 

colaboración para facer extensiva a celebración do 17 de maio ao sector desta importante 

rede de transportes, que favorecerá tamén a unión das persoas usuarias coa lingua galega para 

homenaxear a María Victoria Moreno e visibilizar o idioma” e incidiron na importancia de 

“implicar tanto as entidades públicas empresariais como as privadas na dinamización do 

idioma desde as súas accións de responsabilidade e innovación social”. 

 

4. Campaña Letras Galegas 2018 de Cultura e Velgalsa-Eroski  

A Consellería de Cultura e a compañía galega de distribución alimentaria Vegalsa-Eroski poñen 

en marcha por oitavo ano consecutivo a campaña Letras Galegas 2018, que encherá os Eroski 

Center, Autoservizos Familia e Hipermercados Eroski con medio milleiro de carteis e dous 

millóns de bolsas conmemorativas da autora homenaxeada polas Letras Galegas, María 

Victoria Moreno Márquez. A iniciativa, que implica o ámbito socioeconómico na celebración 

do 17 de maio, arrancou oficialmente en Vilalonga, a poucos metros do IES no que a 

homenaxeada impartiu aulas, cun acto no que participou o secretario xeral de Política 

Lingüística, Valentín García. 

 

5. Axudas á edición de recursos didácticos curriculares en galego dirixidas ás editoriais 

As empresas mercantís do sector editorial poden solicitar desde, o 12 de maio e ata o 11 de 

xuño, as axudas á edición en lingua galega de recursos didácticos curriculares e 

complementarios destes para os niveis non universitarios convocadas pola Consellería de 

Cultura, Educación e Ordenación Universitaria, por medio da Secretaría Xeral de Política 

Lingüística. O Diario Oficial de Galicia acaba de publicar esta convocatoria anual, coa que a 

Administración autonómica impulsa o uso do galego no ensino cunha dotación económica de 

170.000 euros, que mantén o consignado en exercicios anteriores, baixo o réxime de 

concorrencia competitiva. 

 

6. Reunión co Foro E. Peinador en Lestrobe para avanzar na galeguización da empresa 

O secretario xeral de Política Lingüística, Valentín García, participou na xuntanza de traballo 

que os empresarios pertencentes ao Foro Enrique Peinador mantiveron no Pazo de Lestrobe 

para presentaren propostas e medidas que incidan na galeguización progresiva do ámbito 

socioeconómico. 

Valentín García agradeceulle ao empresariado asistente o seu esforzo a prol da lingua galega, 

así como o feito de “seren un referente de éxito que anime a outros a sumarse á incorporación 

ou á potenciación do galego no seu negocio”. Ademais, animouno  a seguir traballando porque 

“agora contamos cunha ferramenta máis para facer efectivos os vosos esforzos e coordinalos 

cos que se fan desde outras entidades: o Plan de dinamización da lingua galega no tecido 

económico que a Xunta de Galicia ten en marcha desde 2016”. 

 

7. Finalistas do XXIV Premio San Clemente Rosalía-Abanca  

Arantxa Portabales, Francisco X. Fernández Naval e Marcos Calveiro son os finalistas galegos 

da XXIV edición do Premio San Clemente Rosalía-Abanca, polas obras Deixe a súa mensaxe 

despois do sinal, Alba e o mar e O cemiterio dos ingleses, respectivamente, as tres editadas 

por Galaxia. Canda eles, completan a nómina de finalistas, en lingua castelá e estranxeira, os 

autores Pedro Mairal (La uruguaya, Libros del Asteroide), David Trueba (Tierra de campos, 

Anagrama), Antonio Orejudo (Los cinco y yo, Tusquets), Robert Seetheler (Toda unha vida), 

Han Kan (A vexetariana) e Mircea Cartarescu (Solenoide). 

8. Entrega de premios do 10º Concurso Novos Talentos 

O secretario xeral de Política Lingüística, Valentín García, participou no coruñés Mirador do 

Monte de San Pedro na gala de entrega de premios da 10ª edición do Concurso Coca-Cola 

Novos Talentos de Relato Curto. O certame de relato curto, que ten como obxectivo premiar a 

creatividade da mocidade, impúlsao Coca-Cola co apoio da Secretaría Xeral de Política 

Lingüística. 

 

9. Convocatoria do XII Premio de Narrativa Breve 

O conselleiro de Cultura, Educación e Ordenación Universitaria, Román Rodríguez, e o director 

da Área Institucional da Fundación Repsol, Gonzalo Vázquez Villanueva, asinaron un convenio 

de colaboración para a organización do XII Premio de Narrativa Breve Repsol, co fin de 

dinamizar o uso do galego e o desenvolvemento da narrativa escrita na lingua propia de Galicia 

desde as súas accións de responsabilidade social empresarial. No acto de sinatura estiveron 

acompañados do secretario xeral de Política Lingüística, Valentín García. 

 

10. Participación na presentación da revista promocional da Feira do Moble de Galicia 

O secretario xeral de Política Lingüística, Valentín García, participou na presentación da nova 

revista promocional da 32ª edición da Feira do Moble de Galicia, que se celebrará na Estrada 

do 19 ao 23 de setembro, e incidiu na súa intervención na importancia de visibilizar e 

dinamizar o uso do galego no tecido socieconómico. A publicación, que conta co apoio da 

Xunta de Galicia, dá conta do programa da feira e dos 65 expositores participantes por medio 

dunha tirada de 4500 exemplares. 

 

11. XXIV Premio San Clemente Rosalía-Abanca 

A XXIV edición do Premio San Clemente Rosalía-Abanca, convocado pola Asociación Cultural 

Instituto Rosalía de Castro e Abanca co apoio da Secretaría Xeral de Política Lingüística, xa ten 

gañadores. Na modalidade de novela en galego, fíxose co galardón Marcos Calveiro coa obra O 

xardineiro dos ingleses. 

 

12. Participación na entrega dos XIX Premios Manuel Beiras 

O secretario xeral de Política Lingüística, Valentín García, participou no acto de entrega dos XIX 

Premios Manuel Beiras ao uso do galego na empresa, que convocan conxuntamente o 

Concello e a Cámara de Comercio compostelás. Recibíronos Construcións Alvite e Leite Noso 

(Deleite) nas categorías de uso continuado do galego na empresa e de empresa de nova 

incorporación ao galego, respectivamente. O xurado desta edición concedeulle tamén o ao 

avogado Evaristo Carracedo, un dos promotores destes galardóns, a mención especial do 

Premios Manuel Beiras 2018. 

 

13. Colaboración co Culturgal 

A feira das industrias culturais Culturgal anunciou a programación completa que desenvolverá 

do 30 de novembro ao 2 de decembro no Pazo da Cultura de Pontevedra baixo o lema Ti 

marcas o compás. Será a undécima edición deste evento, que volve contar co apoio económico 

da Xunta de Galicia como a principal entidade patrocinadora. En concreto, este ano a 

Consellería de Cultura e Turismo incrementou a súa achega ata 65.000 euros (10.000 euros 

máis que en 2017) mediante o convenio asinado entre a Axencia Galega das Industrias 

Culturais (Agadic) e a Asociación Culturgal. 

 

14. XII Premio de Narrativa Breve Repsol 

O escritor monfortino Antón Lopo recibiu o XII Premio de Narrativa Breve Repsol, convocado 

pola Fundación Repsol e a Secretaría Xeral de Política Lingüística e dotado con 12.000 euros e 

coa publicación da obra por Galaxia.  

4.2 Medidas para o sector da alimentación 

A continuación, detállanse, de xeito resumido, as medidas pertencentes ao sector da 

alimentación realizadas ao longo de 2018: 

 

1. Acto ‘Sabores co noso acento’ para promover marcas etiquetadas en galego 

O secretario xeral de Política Lingüística, Valentín García, participou en Expourense no acto de 

presentación de produtos etiquetados en galego “Sabores co noso acento”, organizado polo 

Foro Enrique Peinador e a Irmandade Galega de Agroalimentarios e Adegueiros (IRGADE) e que 

contou co apoio da Consellería de Cultura, Educación e Ordenación Universitaria. Este 

encontro tivo lugar no marco do XIX Salón Internacional de Turismo Gastronómico “Xantar 

2018”. 

Valentín García destacou o papel do sector agroalimentario na incorporación do galego á 

etiquetaxe dos seus produtos. “Foron os primeiros en comprender que a lingua propia de 

Galicia lle imprime un selo de calidade e dunha proximidade que xera confianza á marca con 

que se asocia; foron exemplo e motor para que, dende outros sectores, se aposte por un uso 

do galego que só pode beneficiar o consumidor, a empresa e o idioma mesmo”, indicou o 

secretario xeral de Política Lingüística.  

 

2. Participación de Valentín García no VIII Foro do Albariño para expoñer vantaxes de 

etiquetar os viños en galego  

O secretario xeral de Política Lingüística, Valentín García, abriu en Cambados o VIII Foro do 

Albariño e deu conta na súa intervención das vantaxes de etiquetar os viños en lingua galega.  

O apoio da Secretaría Xeral de Política Lingüística ao VIII Foro do Albariño e a presenza neste 

encontro de Valentín García forman parte das accións que está levando a cabo a Xunta de 

Galicia no marco do Plan de dinamización da lingua galega no tecido económico 2016-2020. 

4.3 Medidas para as axencias de publicidade 

A continuación, cítanse as actividades levadas a cabo no ámbito da publicidade para fomentar 

o uso do galego en 2018: 

 

1. Incorporación dun galardón extraordinario para centros educativos nos XXV Premios 

de publicidade en galego  

Os Premios de Publicidade en Galego, que en 2018 acadan a súa XXV edición, incorporan este 

ano unha categoría extraordinaria que recoñecerá proxectos elaborados por alumnado de 

centros educativos e que se sumará ás catro que se viñan recoñecendo ata o de agora: radio, 

televisión, internet e prensa escrita. Os galardóns teñen como obxectivo promover a 

publicidade en lingua galega e encádranse nas directrices do Plan de dinamización da lingua 

galega no tecido económico 2016-2020. 

 

2. Entrega dos XXV Premios de Publicidade en galego 

O secretario xeral de Política Lingüística da Xunta, Valentín García; o presidente do Parlamento 

de Galicia, Miguel Santalices; e o presidente do Foro Enrique Peinador, Xosé González, 

entregaron os XXV Premios de Publicidade en galego convocados conxuntamente polas tres 

entidades. Na categoría de televisión, o premio deste ano recaeu no anuncio Tarxeta PassVigo, 

encargado por Viguesa de Transportes-VITRASA á axencia Ecovigo Publicidad, S.L. As campañas 

de dinamización comercial 2017 impulsadas pola Asociación Compostela Monumental, da 

axencia Fancylooks, resultaron gañadoras na categoría de radio. 

4.4 Resumo do ano 2018 

No seguinte cadro inclúense as actuacións desenvolvidas ao longo do ano 2018 en cada unha 

das áreas establecidas no Plan de dinamización da lingua galega no tecido económico. 

 

MEDIDAS N.º DE ACTUACIÓNS 

Xerais 14                        

Alimentación 2 

Publicidade 2 

TOTAL 18 

 

Porén, cómpre ter en conta que a división nas devanditas áreas non é ríxida, pois, como xa se 

sinalou con anterioridade, algunhas das medidas poderían encadrarse en máis dunha.  

Unha vez máis, as medidas de carácter xeral son as máis numerosas, o 77,77 % das realizadas 

no 2018. Tamén podemos comprobar como os sectores da alimentación e o da publicidade, 

con dúas actuacións cada un, constitúen ámbitos de interese para a SXPL, xa que en todos os 

períodos participan de actividades vinculadas con eles.  

No que respecta á colaboración con outras entidades para poñer en marcha actuacións de 

dinamización da lingua galega no tecido económico, dende a SXPL apoiouse a organizacións de 

diferente tipo, vinculadas co ámbito empresarial e co galego, na realización de actividades de 

natureza moi diferente, como organización de campañas, cursos, reunións de traballo, 

convocatoria de premios etc. Velaquí algúns exemplos. 

 Asociacións como o Foro Enrique Peinador ou a Irmandade Galega de Agroalimentarios 

e Adegueiros)  

 Empresas como Coca-Cola, Vegalsa-Eroski, Repsol, Abanca ou Feiraco  

 Outras entidades como o Parlamento de Galicia, a Confederación de Empresarios de 

Galicia, a Feira do Moble, o Culturgal o Foro Albariño...  

5.1 Medidas xerais 

A continuación, detállanse, de xeito resumido, as medidas pertencentes a este grupo 

realizadas en 2019: 

 

1. Colaboración co Día da Galeguidade Empresarial 

O secretario xeral de Política Lingüística, Valentín García, participou  na celebración do Día da 

Galeguidade Empresarial, que este ano o Foro Enrique Peinador lle dedica ao empresario, 

artista e intelectual Isaac Díaz Pardo e que conta co apoio da Xunta de Galicia. Durante o acto, 

descubríronse unha placa e mais un busto deseñados pola Escola de Canteiros de Poio, 

pertencente á Deputación de Pontevedra. 

 

2. Vegalsa-Eroski e Cultura homenaxean a Antonio Fraguas na semana grande das 

Letras Galegas 

A Consellería de Cultura e Turismo, por medio da Secretaría Xeral de Política Lingüística, e a 

compañía galega de distribución alimentaria Vegalsa-Eroski homenaxean a Antonio Fraguas 

Fraguas na semana grande das Letras Galegas e volven poñer en marcha, por noveno ano 

consecutivo, a campaña Letras Galegas para festexar o 17 de maio cunha tirada especial de 

bolsas e carteis que chegarán aos fogares galegos nos Eroski Center, Autoservizos Familia e 

Hipermercados Eroski.  

 

3. Nova edición do Premio de Narrativa Breve Repsol para escritores en lingua galega 

O conselleiro de Cultura e Turismo, Román Rodríguez, e Gonzalo Vázquez, director da Área 

Institucional e de Cultura da Fundación Repsol, asinaron un acordo de colaboración en materia 

de normalización lingüística que contempla a organización conxunta da 13ª edición do Premio 

de Narrativa Breve Repsol 2019 para escritores en lingua galega. 

 

4. VIII Certame de Microrrelatos de Feiraco 

O secretario xeral de Política Lingüística, Valentín García, participou no acto de entrega de 

premios da VIII edición do Certame de Microrrelatos de Feiraco, que convoca Cooperativas 

Lácteas Unidas (CLUN) en colaboración coa Consellería de Cultura e Turismo no marco da 

programación institucional Letras Galegas.  

5. Presentación da app 'Auga de Galicia', no marco de Termatalia 2019 

O secretario xeral de Política Lingüística, Valentín García, participou na presentación da nova 

aplicación móbil en galego Auga de Galicia, no marco da 19º edición de Termatalia, a Feira 

Internacional de Turismo Termal, Saúde e Benestar que acolle Expourense. A iniciativa conta 

coa colaboración de Consellería de Cultura e Turismo, no marco do desenvolvemento do Plan 

de dinamización da lingua galega no tecido económico 2016-2020. 

 

6. Colaboración coa edición de 2019 de Culturgal 

A Xunta mantén o seu apoio á feira das industrias culturais Culturgal como principal 

patrocinadora da súa 12ª edición, que ofrece importantes novidades baixo o lema Dálle unha 

volta á feira e á que a Consellería de Cultura e Turismo lle achega 24 actividades de 

dinamización e promoción, ademais de volver contar cun expositor propio. 

 

7. Presentación do décimo informe 'Nós no mundo' que pon o foco na relevancia da 

lusofonía para a acción exterior de Galicia 

O secretario xeral de Política Lingüística, Valentín García, e o director do Instituto Galego de 

Análise e Documentación Internacional (IGADI), Daniel González, informe anual de acción 

exterior de Galicia Nós no mundo. A lusofonía en Galicia e mais o Informe anual do IGADI 2018-

2019. En rumbo de colisión. 

 

8. Participación na conferencia “Xuventude, diásporas e mobilidade académica” 

O director xeral de Relacións Exteriores e coa UE, Jesús Gamallo, inaugurou a conferencia 

“Xuventude, diásporas e mobilidade académica” organizada pola Academia de Lingua 

Portuguesa e a Comisión Técnica de Promoción e Difusión da Lingua Portuguesa. O secretario 

xeral de Política Lingüística, Valentín García, participa na clausura do acto. A Xunta defende 

que relación de proximidade entre Galicia e os países lusófonos permítelle ao galego acadar 

unha vantaxe competitiva en eidos como a cultura ou a economía. Por iso, ese vínculo da 

comunidade galega coa lusofonía permite reforzar a proxección internacional do galego. 

 

9. Colaboración co Día da Galeguidade Empresarial 

O secretario xeral de Política Lingüística, Valentín García, participou na celebración do Día da 

Galeguidade Empresarial que promove o Foro Enrique Peinador, dedicado este ano a Antonio 

Fernández López e ao 95 aniversario do I Congreso de Economía de Galicia. 

10. Colaboración cos Premios Manuel Beiras 2019 

A XX edición dos Premios Manuel Beiras xa teñen gañadores: Strelia Electrotecnia, Numax e a 

Agrupación Folclórica Cantigas e Agarimos. Os galardóns foron entregados nunha gala 

celebrada no Teatro Principal e presidida polo alcalde, Xosé Sánchez Bugallo, e polo presidente 

da Cámara de Comercio, José Sierra. 

 

11. Apoio a Rodríguez López Auto para a incorporación do galego á súa actividade 

O secretario xeral de Política Lingüística, Valentín García, participou na Investidura de 

Galeguidade Empresarial de Rodríguez López Auto organizada polo Foro E. Peinador. Durante 

o acto, descubriuse unha placa que deixa constancia da dita Investidura. Ademais, a empresa 

presentou un programa de incorporación do galego ás súas actividades que levará adiante co 

apoio da Consellería de Cultura e Turismo a través da Secretaría Xeral de Política Lingüística, 

entidade coa que asinou un convenio de asistencia lingüística. 

 

12. Axudas para publicacións periódicas en galego 

O Diario Oficial de Galicia publicou a resolución da convocatoria, realizada pola Secretaría Xeral 

de Medios, de subvencións para o ano 2019 destinadas a empresas que realizan publicacións 

periódicas escritas integramente en galego. 

5.2 Medidas para a hostalería 

A continuación, cítanse as medidas postas en marcha neste ámbito no ano 2019. 

 

1. Participación en Redondela nun encontro co uso do galego no sector da hospedaxe 

Valentín García Gómez, secretario xeral de Política Lingüística, participou nun encontro co 

empresariado responsable dos establecementos de hospedaxe de Redondela coorganizado 

pola Xunta de Galicia, por medio da Consellería de Cultura e Turismo, polo Concello e pola 

Asociación de Empresarios de Redondela. Durante a xuntanza, traballouse na coordinación de 

actividades e na presentación de material divulgativo vencellado ao Xacobeo 21, así como na 

promoción turística, cultural e lingüística do Camiño Portugués, o segundo en número de 

afluencia tras o Camiño Francés. 

5.3 Medidas para o sector de asesoramento e intermediación 

Enuméranse a continuación as actividades de promoción do galego neste tipo de entidades ao 

longo de  2019. 

 

1. Participación na Xornada ‘Xustiza e Lingua’ 

O secretario xeral de Política Lingüística, Valentín García, compartiu con Francisco J. Rabuñal, 

decano do Colexio de Avogados de Santiago de Compostela, a mesa inaugural da XIII Xornada 

Xustiza e Lingua, que se celebrou no salón de actos do dito Colexio de Avogados.

5.4 Medidas para as axencias de publicidade 

A continuación, cítanse as actividades levadas a cabo no ámbito da publicidade para fomentar 

o uso do galego no ano 2019. 

 

1. Convocatoria da XXVI Edición dos Premios de Publicidade en Galego 

A Xunta de Galicia, a través da Secretaría Xeral de Política Lingüística, o Parlamento de Galicia 

e o Foro Enrique Peinador convocan conxuntamente a XXVI edición dos Premios de 

Publicidade en Galego. Os responsables das tres entidades convocantes, Valentín García, 

Miguel Ángel Santalices e Xosé González, reuníronse para pechar os detalles desta edición 

2019 dos coñecidos galardóns, que recoñecen traballos feitos ao longo do ano, con especial 

incidencia na promoción do uso do galego desde o ámbito da publicidade. 

 

2. Entrega dos XXVI Premios de Publicidade en Galego 

O Parlamento de Galicia acolleu o acto de entrega dos XXVI Premios de Publicidade en Galego, 

convocados conxuntamente pola Xunta de Galicia, a través da Consellería de Cultura e 

Turismo, polo Parlamento Galego e polo Foro Enrique Peinador co obxectivo de impulsar e 

recoñecer proxectos de promoción do uso do galego desde o ámbito publicitario en cinco 

categorías: radio, televisión, prensa escrita, internet e centros de formación de profesionais 

neste sector. 

 



Informe de seguimento. Anos 2016-2020 

56  / 

 

5.5 Resumo do ano 2019 

Recollemos a continuación un cadro que resume as medidas desenvolvidas ao longo do ano 

2019 en cada unha das áreas establecidas no Plan de dinamización da lingua galega no tecido 

económico. 

 

MEDIDAS N.º DE ACTUACIÓNS 

Xerais 12                      

Hostalería 1 

Asesoramento e intermediación 1 

Publicidade 2 

TOTAL 16 

 

Como xa se comentou anteriormente, a división nas devanditas áreas non é ríxida, pois 

algunhas das medidas poderían encadrarse en máis dunha. Así mesmo, un ano máis, as 

medidas de carácter xeral constitúen o grupo máis numeroso, en concreto, supoñen o 75 % 

das actuacións postas en marcha en 2019.  

Con respecto á colaboración con outras organizacións que levaron a cabo actividades de 

dinamización do galego no tecido económico, a SXPL apoiou numerosas iniciativas de diferente 

tipo, como campañas, cursos, premios etc. Estes son algúns exemplos: 

 Asociacións como o Foro Enrique Peinador  

 Empresas como Rodríguez López Auto, Coca-Cola, Vegalsa-Eroski, Repsol, Abanca ou 

Feiraco  

 Administración local como os concellos de Redondela e Santiago de Compostela  

 Outras entidades como o Parlamento de Galicia, o Culturgal, Termalia, o Instituto 

Galego de Análise e Documentación Internacional...  

6.1 Medidas xerais 

A continuación, detállanse, de xeito resumido, as medidas pertencentes a este grupo 

realizadas no ano 2020. 

 

1. Presentación do XI informe ‘Nós no mundo’  

O secretario xeral de Política Lingüística, Valentín García, e o director do Instituto Galego de 

Análise e Documentación Internacional (IGADI), Daniel González, presentaron no Pazo de San 

Roque o informe anual de acción exterior de Galicia Nós no mundo. A paradiplomacia galega 

na nova normalidade e mais o Informe anual do IGADI 2019-2020. Da guerra comercial á 

Covid-19, ambos os dous traballos publicados co apoio da Consellería de Cultura e Turismo. 

Nós no mundo é un informe de periodicidade anual impulsado polo IGADI e centrado na acción 

exterior galega. Na súa edición de 2020, na que á publicación chega á décimo primeira 

entrega, pon o foco nas temáticas fundamentais neste eido para a vindeira década: o marco 

político e legal do Goberno galego en acción exterior 2009-2020, o rol da vella e nova diáspora, 

a radiografía da nosa economía internacional, a aterraxe no sistema institucional galego da 

Axenda 2030, as relacións de Galicia con China, a lusofonía e o Reino Unido (Post-Brexit), ou o 

papel da tradución na acción exterior galega. 

Da guerra comercial á COVID19, o Informe anual do IGADI, achega as principais chaves da 

política internacional do pasado ano 2019 e avanza as perspectivas para o 2020, marcadas 

contexto da crise planetaria da Covid-19. 

 

2. Reunión entre o director xeral de Relacións Exteriores e coa UE, Jesús Gamallo, e a 

directora xeral da Comunidade de Países de Lingua Portuguesa, Georgina Mello 

O director xeral de Relacións Exteriores e coa UE, Jesús Gamallo, reuniuse en Lisboa coa 

directora xeral da Comunidade de Países de Lingua Portuguesa (CPLP), Georgina Mello, para 

abordar a futura e posible integración de España como Observador Asociado deste organismo. 

Esta integración suporía para Galicia unha grande oportunidade grazas a intercomprensión 

entre o galego e o portugués. A figura de Observador Asociado aplícase a Estados onde, aínda 

que non teñen o portugués como lingua oficial, existe unha comunidade de falantes de 

portugués de certa entidade ou, como sería o caso de España, onde unha das linguas do 

Estado ten similitudes e comparte orixe co portugués, como é o galego. 

O director xeral de Relacións Exteriores e coa UE destacou que a acción exterior cos países da 

comunidade lusófona supón unha grande oportunidade no ámbito cultural, polas 

oportunidades de intercambios e proxectos conxuntos; e no económico, grazas ao enorme 

mercado constituído por máis de 250 millóns de falantes en portugués dunha decena de 

países. 

3. Apoio ao sector editorial con axudas para a publicación en lingua galega de recursos 

didácticos  

O Diario Oficial de Galicia (DOG) publica a resolución das axudas para a edición en lingua 

galega de recursos didácticos curriculares para niveis non universitarios e da que se 

beneficiarán un total de oito editoriais. Este ano estas axudas están dotadas con 200.000 

euros, o que supón un incremento do 18% con respecto aos anos anteriores. 

As editoriais beneficiarias son Xerme Edicións, Edicións Obradoiro, Ediciones Don Bosco-

Editorial Rodeira (Edebé), Edicións Xerais de Galicia, Editorial Luis Vives, Editorial Vicens Vives, 

Happy Family e Instituto para el Desarrollo Creativo y Cultural. 

 

4. Subvencións ás entidades locais para a promoción do galego 

A Secretaría Xeral de Política Lingüística da Xunta de Galicia concédelles subvencións ás 

entidades locais de Galicia para a promoción do uso da lingua galega. Os concellos, ben de 

xeito individual ou agrupado, reciben unha axuda económica para o mantemento ou 

reforzamento dos seus servizos de normalización lingüística. 

 

5. Colaboración cos XXI Premios Manuel Beiras 

O Concello de Santiago, coa Cámara de Comercio, convoca o Premio Manuel Beiras de 

recoñecemento ao uso do galego no sector empresarial, cuxo obxectivo é salientar o esforzo 

das empresas na normalización lingüística e promover que o galego sexa utilizado no sector 

económico coa mesma normalidade que noutros ámbitos. Ao tempo, o certame é tamén unha 

maneira de lembrar a figura de Manuel Beiras, un histórico comerciante compostelán, 

destacado loitador en prol da nosa lingua e a nosa cultura. 

O xurado desta edición estivo composto por Rubén Prol Mariño, concelleiro de Políticas 

Lingüísticas, que presidiu a sesión; Xavier Freire Chico, en representación da Cámara de 

Comercio; Xosé Gregorio Ferreiro Fente, designado pola Secretaría Xeral de Política Lingüística 

da Xunta de Galicia; Gumersindo Feijoo Costa, en nome da Universidade de Santiago; Darío 

Janeiro Pereira, representante do Colexio Profesional de Xornalistas de Galicia; María Traveso 

Lago, designada pola Mesa pola Normalización Lingüística; Miguel López Crespo, en 

representación da Unión de Consumidores de Galicia; Cristian Fernández González, da 

empresa Strelia, premiada na edición anterior; Antonio Doñate Mañeru, en representación de 

Númax, empresa recoñecida en 2019; Amparo Pérez Díaz, en nome de Cantigas e Agarimos, 

distinción especial na XX edición dos premios. Actuou de secretaria a técnica de normalización 

lingüística do Concello de Santiago. 

6. Presentación da publicación ‘O mundo en galego: comprender o global desde aquí’ 

O secretario xeral de Política Lingüística da Xunta de Galicia, Valentín García, e o director do 

Instituto Galego de Análise e Documentación Internacional (IGADI), Daniel González, 

presentaron no Pazo de San Roque a nova publicación O mundo en galego: comprender o 

global desde aquí, que se edita co apoio da Consellería de Cultura, Educación e Universidade e 

que ten como obxectivo impulsar o uso do galego en todos os ámbitos. 

Durante a presentación deste novo volume, Valentín García destacou a contribución do IGADI 

na dinamización social da lingua galega desde as súas publicacións e, nomeadamente, “desde a 

análise das relacións internacionais, xeopolítica e novos estudos globais nas que centra os seus 

traballos de divulgación”. 

A publicación, que se pode descargar de balde na web do Igadi, conta coa colaboración de, 

entroutros, 17 analistas e especialistas de recoñecido prestixioso internacional, como Ignacio 

Ramonet (director de Le Monde Diplomatique en español), Yashmina Shawki (escritora e 

historiadora especializada en Oriente Próximo) ou Xulio Ríos (director do Observatorio de la 

Política China, fundador e presidente de Honra do IGADI), así como coa doutros colaboradores 

históricos como Carlos Teijo, Emilio Martínez Rivas, Serafín Otero, Alfredo Iglesias, David Balsa 

ou Xavier García e coa de novos referentes como Miriam González, Moncho Iglesias ou Paula 

Lamoso, que asina un artigo conxunto con Stelios Stavridis. 

6.2 Medidas para o sector da alimentación 

A continuación, detállanse, de xeito resumido, as medidas pertencentes ao sector da 

alimentación realizadas ao longo do ano 2020. 

 

1. Campaña a prol da etiquetaxe de produtos alimentarios en galego “Con acento 

propio” 

O Foro Peinador, a Irmandade Galega de Agroalimentarios e Adegueiros e a Xunta de Galicia 

puxeron en marcha a campaña “Con acento propio”, que ten como obxectivo que a cidadanía 

identifique o uso do galego na etiquetaxe de produtos alimentarios como unha marca de 

calidade, apostando decididamente polo comercio de proximidade, directamente ligado á 

fixación de poboación e á creación de emprego no ámbito rural. 

6.3 Medidas para as axencias de publicidade 

1. Convocatoria dos XXVII Premios de Publicidade en Galego 

A Xunta de Galicia, a través da Consellería de Cultura, Educación e Universidade, o Parlamento 

Galego e o Foro Enrique Peinador convocan conxuntamente a XXVII edición dos Premios de 

Publicidade en Galego.  

A convocatoria, de natureza aberta e participación voluntaria, premiará accións publicitarias 

difundidas ou transmitidas integramente en galego entre o 1 de xaneiro e o 31 de decembro 

de 2019. A modalidade dirixida ao alumnado recoñecerá traballos relacionados coa 

publicidade e realizados no curso 2019-2020. 

Farao desde cinco categorías: radio, televisión, internet, prensa escrita e centros de formación 

de futuros profesionais do ámbito- e aprobar a convocatoria. O prazo de inscrición na 

convocatoria e a presentación dos traballos, que deben formalizar empresas anunciantes e 

axencias de publicidade, no caso das catro primeiras categorías, e os centros de ensino, no 

caso da quinta, rematará o vindeiro 30 de decembro. 

Os premios serán entregados no Parlamento de Galicia durante o primeiro trimestre de 2021 e 

consistirán nunha certificación e unha obra artística. 

Os Premios de Publicidade en Galego, impulsados ata o ano 2016 polo Consello Asesor de 

RTVE-G e pola Corporación RTVG, convócanos conxuntamente a Xunta de Galicia, o 

Parlamento de Galicia e o Foro Enrique Peinador e recoñecen na súa convocatoria 2020 

accións publicitarias difundidas ou transmitidas integramente en galego entre o 1 de xaneiro e 

o 31 de decembro de 2019. 

6.4 Resumo do ano 2020 

Recollemos a continuación un cadro que resume as medidas desenvolvidas ao longo do ano 

2020 en cada unha das áreas establecidas no Plan de dinamización da lingua galega no tecido 

económico. 

 

MEDIDAS N.º DE ACTUACIÓNS 

Xerais 6                      

Alimentación 1 

Publicidade 1 

TOTAL 8 

 

Obsérvase que durante o ano 2020 se produciu unha drástica diminución das actividades 

realizadas ao abeiro do plan, feito que se explica como causa das restricións provocadas pola 

pandemia da covid-19 neste período. O estado de alarma e o confinamento que levou á 

paralización das actividades non esenciais obrigou á anulación de moitas actuacións 

programadas e en curso, que, en moitas ocasións, non se puideron retomar coa relaxación das 

restricións. Outras moitas puideron adaptarse ás novas circunstancias, pero a situación de 

nova normalidade tamén supuxo a aparición de novas iniciativas. No caso da SXPL, o 

nacemento dun novo programa, o Fondo de Proxectos Culturais Xacobeo 2020, dirixido a 

dous sectores económicos moi afectados pola pandemia, a cultura e o turismo, supuxo unha 

axuda ás empresas destes dous ámbitos e a creación dunha nova iniciativa vinculada á 

dinamización da lingua galega. 

A Secretaría Xeral de Política Lingüística abriu no mes de maio de 2020, no marco do Plan de 

reactivación dos sectores cultural e turístico fronte aos efectos derivados da covid-19, unha 

convocatoria de axudas á que se podían presentar creacións culturais, bens ou servizos de 

consideración análoga, coa finalidade de configurar un fondo de contidos creativos de interese 

cultural e artístico, lingüístico e turístico.  

Baixo a denominación de Fondo de Proxectos Culturais Xacobeo 2021 impulsouse esta 

iniciativa que buscaba preservar a actividade e o emprego dos sectores cultural e turístico para 

paliar os efectos da crise sanitaria provocada pola covid-19 e xerar contidos de calidade a 

disposición da poboación galega. 

Buscábase preservar a actividade e o emprego dos sectores cultural e turístico, dous dos máis 

afectados pola crise sanitaria provocada pola covid-19, e xerar contidos de calidade que se 

porán a disposición da poboación galega nun repositorio. 

Os obxectivos desta convocatoria son os seguintes: 

 Dinamizar a lingua propia de Galicia 

 Inxectar fondos e apoiar artistas, creadores e empresas do eido cultural no 

contexto da crise da covid-19 para que ninguén quede fóra 

 Abrir unha vía para a continuidade, viabilidade e visibilidade da oferta e do 

consumo de propostas lingüísticas e culturais 

A convocatoria, dotada inicialmente cunha partida de 1,5 millóns de euros, está destinada  a 

todas as ramas do sector cultural con proxectos virtuais ou que se vaian realizar de xeito 

presencial baixo as condicións que a situación sanitaria permita. Ou mesmo combinar ambas 

opcións. Tamén outros servizos como deseño, produción técnica ou subministración de 

materiais e expresións artísticas. En resumo, os produtos deste repositorio de contidos poden 

pertencer aos seguintes ámbitos: 

• Virtual (vídeos, música, películas, documentais, fotografías...) 

• Presencial (actuacións teatrais, musicais, exposicións...) 

• Outros servizos: materiais e produción 

Poden presentar as súas propostas ao Fondo de Proxectos Culturais Xacobeo 2021 autónomos, 

empresas privadas ou entidades culturais sen ánimo de lucro. 

As disciplinas do Fondo para Proxectos Culturais Xacobeo 2021 inclúen a lingua, as artes 

escénicas, teatro, danza, música, artes plásticas, literatura, divulgación, patrimonio ou o 

turismo cultural, entre outros. Os profesionais que formen parte contan con apoio e 

visibilidade para que os seus proxectos sigan a ter proxección social. 

As iniciativas optan a un investimento máximo de 10 000 € no caso de tratarse de empresas, 

cooperativas e entidades sen ánimo de lucro que xeren emprego, ou de 4000 euros se se trata 

de profesionais autónomos. En calquera caso, esta contía pode supoñer o financiamento do 

100 % do proxecto.  

Cada empresa ou profesional pode presentar un proxecto, no que deberán apostar pola lingua 

galega, se ben poderán promover igualmente o plurilingüismo sempre que se inclúa unha 

versión en galego ou habiliten mecanismos de subtitulado. 

Este fondo dispón de tres modalidades: 

 Música, artes escénicas e audiovisual 

 Dinamización da lingua galega, do patrimonio cultural e de proxectos 

editoriais, literarios e expositivos.  

 Xacobeo, turismo, xeografía, paisaxe, gastronomía, usos e costumes 

sociais. 

Nas catro convocatorias resolvéronse favorablemente un total de 353 proxectos. 



7 

 

CONCLUSIÓNS 

7. Conclusións 

 

A continuación, no seguinte cadro, ofrécense os datos sobre as actuacións levadas a cabo en 

cada unha das áreas incluídas no Plan de dinamización da lingua galega no tecido económico 

ao longo do seu período de vixencia (2016-2020): 

 
      

ÁREAS 
N.º DE ACTUACIÓNS 

 2016 2017 2018 2019 2020 

 Xerais 24 20 14 12 6 

 Alimentación 3 4 2 0 1 

 Construción e inmobles 1 0 0 0 0 

 Asesoramento e intermediación 2 2 0 1 0 

 Publicidade 1 1 2 2 1 

 TIC 0 1 0 0 0 

 Hostalería 0 0 0 1 0 

 TOTAL  31 28 18 16 8 

  
 

      Como se pode apreciar, nos cinco anos as medidas denominadas como xerais, isto é, 

actuacións aplicables a todo tipo de empresas e que non son específicas de ningunha das 

outras áreas citadas. Son, por este motivo, as de maior impacto, pois afectan a todos os 

sectores económicos e, polo tanto, a unha gran parte da sociedade.  

Outro aspecto salientable, ao longo de todo o período, é que moitas das medidas se repetiron 

en todos ou case todos os anos. Exemplos:  

 Premios de Publicidade en Galego: galardóns convocados cada ano conxuntamente 

pola  Xunta de Galicia, a través da Consellería de Cultura, Educación e Universidade, o 

Parlamento Galego e o Foro Enrique Peinador, co obxectivo de impulsar e recoñecer 

proxectos de promoción do uso do galego desde o ámbito publicitario en cinco 

categorías: radio, televisión, prensa escrita, internet e centros de formación de 

profesionais neste sector. 

 Colaboración na celebración do Día da Galeguidade Empresarial: impulsado polo Foro 

Enrique Peinador, esta conmemoración recoñece cada ano o labor de impulso do 

galego no ámbito empresarial dalgún persoeiro.  

 Colaboracións con diferentes empresas e entidades para organizar actividades para 

celebrar o Día das Letras Galegas: Vegalsa-Eroski, Feiraco ou Renfe. 

 Colaboración con diferentes empresas para a organización de concursos literarios: 

Coca-Cola (Concurso Coca-Cola Novos Talentos de Relato Curto), Repsol (Premio 

Narrativa Breve) ou Abanca (Premio de Poesía Afundación). 

 Axudas ás entidades locais de Galicia para a promoción do uso da lingua galega, 

convocatorias anuais nas que se valoran máis as propostas que redundan na 

promoción do uso do noso idioma nalgún dos seguintes ámbitos: deporte, mocidade, 

TIC, economía e servizos sociais.  

 Apoio a diferentes actividades que se realizan anualmente como é o caso de Culturgal 

ou a xornada Xustiza e Lingua.  

 

Nesta recompilación das actuacións levadas a cabo ao longo do período 2016-2020 non pode 

obviarse o efecto das restricións non último destes anos, o 2020, como consecuencia da 

pandemia da covid-19. Esta situación provocou unha drástica redución na realización de 

actividades de dinamización da lingua galega, tamén as incluídas no plan para o tecido 

económico. Así mesmo, algunhas das que si puideron levarse a cabo sufriron algún tipo de 

alteración, de prazos, modalidade (de presencial a virtual...) etc. 

A raíz desta situación, a SXPL lanzou un novo programa, o Fondo de Proxectos Culturais 

Xacobeo 2020, dirixido a dous sectores económicos moi afectados pola pandemia, a cultura e 

o turismo, que supuxo unha axuda ás empresas destes dous ámbitos e a creación dunha nova 

iniciativa vinculada á dinamización da lingua galega. 

